
КъБР-м И ПАРЛАМЕНТЫМРЭ
ПРАВИТЕЛЬСТВЭМРЭ Я ГАЗЕТ

ГАЗЕТА ПАРЛАМЕНТА
И ПРАВИТЕЛЬСТВА КБР

ФИФI ФЫМЫГЪЭПУД, ФИ IЕЙ ФЫМЫГЪЭПЩКIУ

1924 ГЪЭ ЛЪАНДЭРЭ КЪЫДОКI

№107 (24.545) 2023 гъэм фокIадэм (сентябрым) и 7, махуэку И уасэр зы тумэнщТхьэмахуэм щэ къыдокI

«Махуэку»Ныбжьэгъугъэм 
пщIэ щиIэ 
щIыналъэ

3-нэ нап.2-нэ нап.2-нэ нап. 4-нэ нап.

Тхыдэм  и  пэжыр  
зи  тегъэщIапIэ

«Нурыр»  топсэ  
«Дыщэ  жыгым»

Сурэтхэм  къыбжаIэр

4-нэ нап.

Ди къуэш республикэхэм

Дэ  къытхуатх

ЦIыхухэр шынагъуэншэу къешэкIыным, 
хьэлъэзешэ машинэхэр зэрызекIуэм теу-
хуа Iуэхухэм тепсэлъыхьащ КъБР-м и Iэ-
тащхьэ КIуэкIуэ Казбекрэ «Ростран с-
надзор»-м и къудамэу КИФЩI-м щыIэм и 
унафэщI Кравцов Дмитрийрэ. 

ЩХЬЭХУЭУ и гугъу ящIащ кIэлъыплъы-
ныгъэ Iуэхухэр щрагъэкIуэкIкIэ зэрызэ дэ-
лэжьэну щIыкIэхэм. Апхуэдэу къыхагъэ-

щащ фIагъ лъагэ зиIэ гъуэгухэр ухуэнымкIэ 
лэжьыгъэм Iэмал имыIэу къыпыщэн 
зэрыхуейр, псом хуэмыдэу бгылъэ щI ы-
пIэхэм щыIэ къуажэ пхыдзахэм ухуэзышэ-
хэм гулъытэ зэрыхуэщIыпхъэр.

Фигу къэдгъэкIыжынщи, а IуэхумкIэ щыIэ 
программэхэм япкъ иткIэ, мы илъэсым 
зыхуей хуагъэзэжыну я мурадщ хэгъэгу, 
щIыналъэ мыхьэнэ зиIэ автомобиль гъуэгуу 
километри 160-м нэблагъэ.

КъыхэжаныкIахэр
ягъэпажэ

АДЫГЕЙ. Мейкъуапэ щекIуэкIащ «Соло-
вьёв зэкъуэшхэм я цIэкIэ щыIэ му ни ци-
паль нэ саугъэтым и лауреат» цIэр зыхуа-
гъэфэщахэм етыным теухуа Iуэху гуапэ.

- Мы гъэм апхуэдэ саугъэтхэр хуагъэфэ-
щащ Адыгей къэрал университетым при-
кладной математикэмрэ хъыбар техноло-
гиехэмкIэ и кафедрэм и унафэщI Алий Ма-
рат, «Березка» сабий сад №23-м и гъэса-
кIуэ нэхъыжь Петренкэ Татьянэ, школ                    
№28-м и унафэщIым еджэныгъэ-гъэсэ-
ныгъэ лэжьыгъэмкIэ и къуэдзэ Кривенкэ 
Наталье сымэ. 

Фигу къэдгъэкIыжынщи, Соловьёв зэ-
къуэшхэм я цIэхэр зезыхьэ саугъэтхэр ират 
Мейкъуапэ щыпсэухэу зи IэщIагъэм зэр ы-
хуэIэижьыр къэзыгъэлъэгъуахэм, къалэм и 
гъащIэм жыджэру икIи купщIафIэу хэлэ-
жьыхьхэм. 1992 гъэм къыщыщIэдзауэ абы и 
лауреат хъуащ цIыху 88-рэ. 

Аринэ щIалэ цIыкIур 
къригъэлащ

АБХЪАЗ. Республикэм и МЧС-м и ведом-
ствэм и медаль хуигъэфэщащ Вологдэ 
щыщ, илъэс 15 зи ныбжь Смирновэ Аринэ, 

ШыщхьэIум и 30-31-хэм Къэбэрдей-Балъкъэрым 
щыIащ республикэм и инвестицэ зэфIэкIыр къэп-
щытэнымкIэ щхьэхуэу зэхуашэса Урысей Федерацэм 
Экономикэ зыужьыныгъэмкIэ и министерствам и 
лэжьакIуэ гуп. Абыхэм я пашэу щытащ министерствэм 
Кавказ Ищхъэрэм социально-экономикэ зыужьыны-
гъэмкIэ и департаментым и унафэщI Храновский Игорь. 

ХЬЭЩIЭХЭР кърагъэблэгъащ КъБР-м и Прави-
телъствэм и УнафэщIым и япэ къудзэ Говоров Сергей, ми-
нистрхэу Рахаев Борис, Сыжажэ Хьэсэн, Iэхъуэбэч Ща-
мил сымэ, нэгъуэщIхэми.

КъэпщытакIуэ гупым зрагъэлъэгъуащ икIи зрагъэцIы-
хуащ республикэм и промышленнэ IуэхущIапIэ зыбжанэм 
я Iуэхухэр зыIутыр, зэфIэкIыр. Псалъэм папщIэ, ахэр 
щыIащ Налшык къалэ и «Фирма интернешинал компани 
Россия-СНГ» ООО-м, «Телемеханика» ПАО-м, Аруан 
 районым хыхьэ Чернэ Речкэ къуажэм дэт «Концерн-ЗЭТ» 
ООО-м, Прохладнэ къалэ и «Кавказпромкабель» ООО-м.

МахуитIым къриубыдэу къэпщытакIуэ гупым ялъэгъуам 
къарикIуам теухуауэ иужькIэ зэIущIэ екIуэкIыжащ. Абы 
щытепсэлъыхьащ щIыналъэм щыIэ инвестицэ щыты-
кIэм, абы зегъэужьыным, ар егъэфIэкIуа хъун папщIэ 
щыIэ Iэмалхэм, нэгъуэщIхэми. 

«Кавказ Ищхъэрэм и щIыналъэхэм зегъэужьыным мы-
хьэнэшхуэ ирет Урысейм и Мэкъумэш банкым. Абыхэм я 
инвестицэ проектхэр, программэхэр лэжьэн папщIэ кре-
дит ахъшэхэр ярет, эксперт дэIэпыкъуныгъэхэр ярегъэ-
гъуэт. Псалъэм папщIэ, республикэм и экономикэм сом 
мелард 60-м нэблагъэ хилъхьащ ди банкым», - жиIащ 
зэIущIэм хэта, Урысейм и Мэкъумэш банкым и къудамэу 
Къэбэрдей-Балъкърым щыIэм и унафэщI Сокъур Алим. 

БАТОКЪУЭ Албэч.

ЩIэныгъэм и махуэм къыхалъхьащ 
щапхъэ зытрах унагъуэхэр къыщыха-
хыну зэхьэзэхуэ. Къэралым и Iэта-
щхьэм къызэрыхигъэщамкIэ, ар 
сэбэп хъунущ унагъуэхэм къадэ-
гъуэгурыкIуэ хабзэфIхэр хъумэным, 
яIэщIэхуахэр къэIэтыжыным теу-
хуауэ.

- ФОКIАДЭМ и 4-м щегъэжьауэ ап-
хуэдэ зэпеуэхэм хэтынухэм я тхыгъэ-
хэр ягъэхь хъуну дыубзыхуащ. Ахэр 
зытеу хуар сабий зиIэ унагъуэхэращ. Зэ-
хьэ зэхуэм хэтыну дыхуейт уна гъуэ-
щIэхэм къыщыщIэдзауэ нэхъыжьхэм я 
деж щыщIэкIыжу. АбыкIэ къэдгъэ-
нэIуэфынущ унагъуэм зэрызиужьыр, 
зы щIэблэм къыбгъэдэкIыу адрейм 
ирит Iущыгъэхэмрэ хабзэфIхэмрэ, ди 
къэ ралыр зэтезыIыгъэ цIыхубэ лъапIэ-
ныгъэхэр хъумэн и лъэныкъуэкIэ уна-

гъуэм игъэзащIэ мыхьэнэр, нэгъуэщI-
хэри, - щыжаIащ  «Iуэхугъуэшхуэхэм 
теу хуа псалъэмакъ» дерс зэIухам.

«Урысейр IэмалыщIэхэм я къэралщ» 
платформэм апхуэдэ зэхьэзэхуэ 
иджыри къэс щрагъэкIуэкIакъым. Абы 
щыгъуэми, къэ ралым и Iэтащхьэм 
къызэрилъы тэмкIэ, зэпеуэр «псом нэ-
хърэ нэхъ гъэ щIэгъуэн, уеблэмэ 
цIыхубэр зэщIэзыгъэуIуэн Iэмал хъу-
нущ». 

Унагъуэхэр щызэхьэзэхуэну апхуэдэ 
Iуэхур куэдым ягу дыхьэну, мыхьэнэ 
иIэну къалъытэ. Щогугъ проектым ди 
цIыхубэм, жылагъуэм зезыгъэужь 
Iуэхухэм хэлъхьэныгъэ хуищIыну. Шко-
лымрэ университетхэмрэ щIалэгъуа-
лэм къыщIах щIэныгъэм къыдэкIуэу, 
мы Iуэхум хэтхэм ар гъащIэми къа-
щыхуэщхьэпэнущ.

КЪАНЩАУЭ Мэлычыпхъу.

АдэкIи  ирагъэфIэкIуэнущ

ФокIадэм и 5-6-хэм Тулэ къалэм ще-
кIуэкIащ Урысей Федерацэм и мэкъумэш-
промышленнэ комплексым хыхьэу хьэры-
чэтыщIэ Iуэхухэм зыщегъэужьыным, жы-
лагъуэхэм къэрал гулъытэ зэгъэуIуауэ 
егъэгъуэтыным, кооперацэм дэIэпы-
къуным теухуа зэIущIэ. Ар къызэрагъэ-
пэщащ «Лъэпкъ фермер» урысейпсо 
жылагъуэ зэгухьэныгъэм и жэрдэмкIэ, 
Тулэ областым и губернаторым и админи-
страцэмрэ УФ-м Мэкъумэш хозяйствэм-
кIэ и министерствэмрэ къыдаIыгъыу. 

ЗЭХУЭСЫМ и лэжьыгъэм хэтащ икIи 
къыщыпсэлъащ Къэбэрдей-Балъэкъэрым 
и «Агросоюз КБР» жылагъуэ зэгухьэны-
гъэмрэ «Лъэпкъ фермер» зэгухьэныгъэм         
и къудамэу КъБР-м щыIэмрэ я унафэщI, аг-
роблогер Теунэ Мурат. 

ЗэIущIэм нэхъыбэу гулъытэ щагъуэтащ 
мэкъумэшым епхауэ хьэрычэтыщIэ Iуэху-
щIапIэ мащIэхэмрэ курытхэмрэ къызэIуха 
зрыхъунум, уней мэкъумэшхэкIыр лъэ-
пощхьэпо хэмыту щэхуакIуэхэм (тыкуэн-
хэм) я деж нэгъэсыным, абыхэм я уасэ хэм, 
 хуэгъэкIуатэ зыхэлъ кредитхэмкIэ                             

мэ къумэшыщIэхэм ядэIэпыкъуным, къэрал 
гулъытэ (субсидие, лизинг) ягъуэтыным 
ехьэлIэ Iуэхугъуэхэм, нэгъуэщIхэми.

Теунэ Мурат къызэрыджиIамкIэ, зэхуэсым 
хэтахэр арэзы техъуащ иджы къызэра-
гъэпэща, хьэрычэтщIакIуэ цIырыIуэ Сирота 
Олег зи пашэ, «Лъэпкъ фермер» зэгухьэ-
ныгъэм иригъэкIуэкI лэжьыгъэм. Псалъэм 
папщIэ, абы и жэрдэмкIэ иджыблагъэ за-
конопроектитI къащтащ. Япэр зытеухуар 
фермерхэм къащэхун хуэмейуэ щIы ира-
тынымрэ мэкъумэшым хухаха щIыр бэ-
джэнду къэзыщтауэ, ауэ ахэр тэмэму къэ-
зы мыгъэсэбэпхэм къаIехыжа зэрыхъу-
нымрэщ. Апхуэдэуи зэIущIэм щытеп сэ-
лъыхьащ «Агростартап» къэрал грантыр 
къеIыхыным ехьалIа Iуэхугъуэхэр гъэп сын-
щIэным пыщIахэм. 

«Иджыпсту зэманым зихъуэжащ. Зыри 
умыщIэу къэралым ущыгугъыу ущыскIэ уи 
Iуэхур дэкIынукъым. Зи лэжьыгъэр зы-
гъэкIуэтэну, хьэрычэтыщIэ хъуну хущIэкъу-
хэм жылагъуэ зэгухьэныгъэр хьэзырщ чэн-
джэщкIи Iуэху пыухыкIакIи дэIэпыкъуну, 
къэрал IуэхущIапIэхэм дэфтэрхэр щыпха-
гъэкIыну. Псом япэ игъэщыпхъэщ хуэ мы-
щIауэ псэухэр, уней IуэхущIапIэ зэтезыублэ-
ну хущIэкъухэр. Апхуэдэхэм щхьэкIэ лэжьэ-
нущ хьэрычэт щIэным ехьалIауэ щIэныгъэ 
щрагъэгъуэт центрхэр», - къыхигъэщащ  
Теунэ Мурат. 

«Лъэпкъ фермер» зэгухьэныгъэм и жэр-
дэм кIэ иджы зэхыхьа мы зэхуэсыр и мы-
хьэнэкIэ, и инагъэкIэ ещанэщ, икIи абы и 
мурадщ мыпхуэдэ зэIущIэхэр къэралым и 
федеральнэ округ псоми щригъэкIуэкIыну. 

ЗэIущIэм къыщыпсэлъа хьэрычэтщIа кIуэ 
Сирота Олег къызэрыхигъэщащи, цIыхухэр 
къуажэм епшэлIэжыну гугъущ, ауэ ахэр 
абы щызэтепIыгъэну нэхъ гугъужщ. АтIэ 
жылагъуэхэр зыхуей-зыхуэфIхэмкIэ къызэб-
гъэпэщу щытмэ, ущыпсэуну къуажэм нэ-
хъыфI щIыпIэ щыIэкъым.

ХЬЭЩЫКЪУЕЙ Олег.

Нижний Тагил къикIауэ зызыгъэпсэху, 
илъэсибгъу зи ныбжь щIалэ цIыкIур хым 
къызэрыщригъэлам папщIэ.

АБХЪАЗЫМ къызэрымыкIуэ щытыкIэхэм-
кIэ и министр Квициние Лев и унафэкIэ 
абы хуагъэфэщащ «ГъащIэр къызэрыри-
гъэлам папщIэ» медалыр,  псым итхьэлэ 
цIыхур къыщригъэлым къигъэлъэгъуа ха-
хуагъэр ирагъэлъапIэу. 

Смирновэ Аринэ зэрыжиIамкIэ, шыщ-
хьэуIум и 26-м Пицундэ хы Iуфэм щыIэу гу 
лъитащ псым зыхэзыдза щIалэ цIыкIур 
къызэрыщIэмыбруужым. Пщащэр зэуэ 
псым хэлъэри, щIалэ цIыкIур къыхихыжащ. 

КъызэрыщIэкIамкIэ, сабийм хуэш 
къыхыхьэри, псыр жьэдэуэу  щIидзат.

Сабий зыгъэпсэхупIэ 

КЪЭРЭШЕЙ-ШЭРДЖЭС. КъШР-м и 
Правительствэм и УнафэщI Аргун Мурат 
лэжьыгъэ IуэхукIэ щыIащ Зеленчук 
 районым и Дзаусу  къуажэм щыIэ «Со-
сенка» зыгъэпсэхупIэм. Мы щIыпIэм 
щау хуэнущ сабии 100-м зыщагъэп сэ-
хуным хуэщIа лагерь.  

ФИГУ къэдгъэкIыжынщи, Къэрэшей-
Шэрджэсыр ящыщщ загъэпсэхун папщIэ 
сабийхэр зыхуей псомкIи къызэгъэпэ-
щыным теухуа программэр щагъэзэщIэну 
къыхаха щIыпIэхэм. Программэр зэхалъ-
хьащ Урысей Федерацэм и Президент Пу-
тин Владимир пщэрылъ къазэрыщищIам 
тету. Лэжьыгъэр зэфIагъэкIынущ респуб-
ликэм и мылъкукIэ. 

ЩIыпIэр къаплъыхьа иужь, Аргун Му-        
рат рэ абы и гъусахэмрэ къалъытащ мы-            
бы  унитI щIэуэ ищIыхьын, ит унэ цIыкIу-           
хэр къагъэщIэрэщIэжын, щхъуантIагъэхэр 
 щы  гъэтIысын, спорт, щэнхабзэ Iуэхухэр 
щра гъэкIуэкIыну утыкухэр къыщызэрагъэ-
пэщын хуейуэ.

Правительствэм и Iэтащхьэм апхуэдэу 
къыхилъхьащ зэрызыщагъэпсэхум и мыза-
къуэу, сабийхэр щылэжьэну щIы Iыхьэхэри 
зыхуеину псомкIэ къызэгъэпэщыпхъэу. 

ЗэIущIэм хэтахэр тепсэлъыхьащ газкIэ, 
псыкIэ къызэрызэгъэпэщар егъэфIэ кIуэ-
ным, лагерым екIуалIэ гъуэгухэр зыхуей 
хуэгъэзэным епха Iуэхухэми. 

УЭРДОКЪУЭ   Женя.

Къэбэрдей-Балъкъэрым и 
инвестицэ зэфIэкIыр къапщытэ

МэкъумэшыщIэхэм  я
урысейпсо  зэхуэсым  зеубгъу

Унагъуэм и мыхьэнэр

КъБР-м   и   Iэтащхьэмрэ   Правительствэмрэ   я   пресс-IуэхущIапIэм   къызэритамкIэ

2023 гъэм и етIуанэ илъэс 
ныкъуэм щIэджы кIакIуэхэм 
 яIэ рыхьэну газет хэмрэ жур-
налхэмрэ Iэ щы щIадз зэ-
маныр иухащ. АрщхьэкIэ 
къыкIэ рыхуахэм нэхъ кIасэу 
ахэр хуа хьынущ, и пщIэр 
дызыхуэкIуэ махуэ 
гъунэгъу хэм щIатмэ. 

Мази 3-м «Адыгэ псалъэ» 
газетым и уасэщ:

Ди индексыр П 5894

ПщIэ зыхуэтщI 
щIэджыкIакIуэхэ!

унэм ныфхуахьыну фыхуеймэ - сом 409-рэ  кIэ пIейкIэ 
95-рэ;

фэ езым пощтым къыщыфщтэжынумэ - сом 372-рэ кIэ-
пейкIэ 51-рэ.

Стратегие мыхьэнэ зиIэ зыужьыныгъэмрэ 
лъэпкъ проектхэмкIэ КъБР-м и Iэтащхьэм деж 
щыIэ советым хэтхэм я зи чэзу зэIущIэ ири-
гъэкIуэкIащ республикэм и унафэщI КIуэкIуэ 
Казбек. 

КЪУЛЫКЪУЩIЭХЭР тепсэлъыхьащ лъэпкъ про-
ектхэмрэ къэрал программэхэмрэ ди щIыналъэм 
зэрыщагъэзащIэм, мэкъумэш IэнатIэм зэрызиу-
жьым, цIыхухэм псэукIэ и лъэныкъуэкIэ зэра-
дэIэпыкъум, социально-экономикэ зыужьыны-
гъэм и Iэмалхэм. 

УФ-м и Президент Путин Владимир къыхилъхьа 
лъэпкъ проектхэм я фIыгъэкIэ школакIуэ 5120-рэ 
зыщIэхуэ егъэджэныгъэ IуэхущIапIэу - 9, сабий 
3020-рэ зыщIэсыну IуэхущIапIэу 52-рэ яухуащ, 
спорт IуэхущIапIи 134-рэ зэрагъэпэщыжащ, узын-
шагъэр щахъумэ IуэхущIапIэу 14 зыхуей хуагъэ-
зэжащ, щэнхабзэ IуэхущIапIэу 31-рэ къагъэ-
щIэрэщIэжри, 9 яухуащ, гъуэгуу километр 830-рэ 
щIэуэ тралъхьэжащ, кхъахэ хъуа унэу метр зэб-
гъузэнатIэ мин 17-м щIэс цIыхухэр ягъэIэпхъуащ, 
нэгъуэщI Iуэхугъуэ куэди зэфIагъэкIащ. 

Макроэкономикэми иужь къимынэу зеужь. 
ЩIышылэ - мэкъуауэгъуэ мазэхэм республикэм и 
мылъкум инвестицэу къыхалъхьар нэгъабэ иджы 
хуэдэм елъытауэ проценти 125,8-кIэ нэхъыбэщ. 

Республикэм езым къилэжьыж мылъкум и хэ-
хъуэр блэкIа мазийм проценти 114-рэ ирикъуащ. 
Мазибл блэкIам уриплъэмэ, экономикэм и IэнатIэ 
псоми къыщIагъэкIхэр нэхъыбэ зэрыхъуам гу 
лъыботэ. 

«ЦIыхухэм я хэхъуэри нэхъыбэ тщIыну тхузэ-
фIэкIащ. ЩIышылэ - мэкъуауэгъуэ мазэхэм ар 
проценти 115,7-рэ хъуащ, Iуэхум иджыри пы-
дощэ», - жиIащ Iэтащхьэм. 

Щхьэж и нэIэ щIэт IэнатIэхэм я Iуэху зыIутым 
теухуауэ зэIущIэм убгъуауэ къыщыпсэлъащ ми-
нистрхэр. 

Зыужьыныгъэр 
нэрылъагъущ

Каменномост (Къармэхьэб-
лэ) дэс дэтхэнэми хуэдэу, си 
къуажэм щIэуэ, фIыуэ зыгуэр 
къыщыхъуамэ, си псэр мэгу-
фIэ. Нобэ зи гугъу сщIынур 
иужь зэманым къуажэм къы-
дэхъуа Iуэхугъуэ зыбжанэщ.

КЪЭРАЛ федеральнэ прог-
рам мэм ипкъ иткIэ, ди щIына-
лъэми мылъку къыхуаутIыпщ, 
сабийхэм я зыужьыныгъэм теу-
хуауэ спорт ухуэныгъэ гуэрхэр 
ящIын хуейуэ. Апхуэдэу къэкIуа 
ахъшэмкIэ ящIауэ щытащ ку- 
рыт еджапIэ №1-м и деж иIэ 
футбол щыджэгу ут цIыкIур. 
Иджы аргуэру  зи гугъу сщIа про-
граммэр и тегъэщIапIэу, ухуэны-
гъэм ирахьэлIэ пкъыгъуэ куэд 
кърагъашащ. Ахэр ирахьэлIащ 
Къармэхьэблэ къыдэлъэдапIэм 
деж (СэрмакъкIэ укъикIыу), ста-
дион дэгъуэ дыдэ ящIащ.

Гъуэгу фондым и мылъкукIэ 
къуа жэ гъуэгухэр зэIузэпэщ 
щIыныр проект зыбжанэу 
зэхэухуэнауэ ягъэлэжьащ: Сэр-
макъ къыщы щIэ дзауэ Къар-
мэхьэблэ къэсу; Къармэхьэблэ 

Къуажэдэсхэр дыщогуфIыкI
щыщIэдзауэ Чыщ балъкъ нэс; 
Къармэхьэблэ щыщIэдзауэ 
Хьэбэз нэс; къуажэ кIуэцIым иIэ 
гъуэгухэр. Гъуэгубгъухэм уэзды-
гъэхэр куэду щы фIэ дзащ. Жэщ-
кIэ а къомыр зэщIэблэу щыплъа-
гъукIэ, уи гур хохъуэ.

Куэншыб дэшынри къуажэм 
хъарзынэу къыщызэгъэпэща 
 хъуащ. Зэи зэблэмыууэ даш 
жыс Iэмэ, пцIыупс сыхъунщ, ауэ 
Iэмал зэриIэкIэ зэтрырагъэхьэр-
къыми, ари хъарзынэщ.

Си щхьэкIэ сыщыгъуазэу, 
къуа жэ щIалэгъуалэм илъэс 
куэд хъуауэ я нэ къыхуокI ФОК-
кIэ зэджэ физкультурэмкIэ зы-
щагъасэ, узыншагъэр щрагъэ-
фIакIуэ IуэхущIапIэ диIэну. 
Тхьэм жиIэмэ, ари  тлъагъуным 
куэд иIэжкъым. Проект-сметэ 
документацэхэр ягъэхьэзырри 
ухуэ ны гъэмкIэ министерствэм 
иратащ, къэрал экспертизэми 
кIуэцI рыкIащ. Къамбий Мухьэб 
и цIэр зезыхьэ курыт еджапIэ 
№1-м и щIыбагъкIэ щыIэ щIы-
IэнэщIым  ФОК-р илъэс къа- 
к Iуэ тхуращIыхьыну дыкъагъэ-
гугъэ.

Иужь дыдэу дызыщыгуфIыкI 
хъуну Iуэхугъуэхэм ящыщщ 
иджып сту къуажэ клубым - Щэн-
хабзэмкIэ унэм - Хэку зауэшхуэм 
хэкIуэдахэм я фэеплъ сыным и 
щIыбагъкIэ жьы дыдэ хъуа 
жыгхэр зэрыраупщIыкIар, щIы-
пIэр ягъэкъабзэу жыг хадэ щIэ 
зэрагъэтIысар. Абы ихъуреягъыр 
гъущI сэрей дахэкIэ къахухьащ, 
лъэс лъагъуэхэм нэр игъэгу-
фIэу плиткэ щхъуэкIэплъыкIэ-
хэр иралъ хьащ,  и бгъуитIымкIэ 
тетIыс хьэпIэхэр куэду кърагъэу-
вэкIащ. Сабийхэр зэщIэну хъы-
ринэу тIу ягъэуващ, абдежми 
жыг цIыкIухэр хасэнущ. Иджып-
сту здынэсами ЩэнхабзэмкIэ 
унэм къекIуалIэ еджакIуэхэм 
тетIыс хьэпIэхэм зыщагъэпсэху-
ну, хъы ринэхэм ещIэну яфIэфIщ.

ЩхъуантIагъэхэри хасэжмэ, 
пщы хьэщ хьэкIэрэ уэздыгъэхэри 
нуру зэщIэблэу, адэ-анэхэм я са-
бийхэр я гъусэу зыщагъэпсэху 
хъуну щIыпIэ дэгъуэ дыдэщ!

Дауи, сабий къежэхыпIэ хэр, 
ахэр здэджэгу хъун тау рыхъ унэ 
цIыкIухэр ящIыфамэ, нэхъы-
фIыжт. Ари зэманым къигъэлъэ-
гъуэнщ.

Зи гугъу сщIа жыг хадэ зыгъэп-
сэхупIэр зыпэгъунэгъу Щэнхаб-
зэмкIэ унэр езыр къызы хуэ тын-
шэу зэрагъэпэщыжащ, и лъаб-
жьэм къыщегъэжьауэ и щхьэм 
нэсыху жыхуаIэм хуэдэу. Абы 
яфIэфIу йокIуалIэ жылэдэс 
щIэб лэр, я зэфIэкIхэм гупжьей  
зэ мы лIэужьыгъуэхэм щыхагъа-
хъуэу. 

А псоми щогуфIыкI къуажэ-
дэс хэр. Догугъэ апхуэдэ Iуэ-
хуфIхэм адэкIи къыпащэну. 

ЛЫХЬ Людмилэ.
Каменномост къуажэ

Каменномост

Жэрдэм

Зыгъэхьэзырар
ЩХЬЭЩЭМЫЩI Изэщ.

Дунейм
щыхъыбархэр

ЩIэ

ЩыщIагъэншэу  дунейр  зыхь  щыIэкъым.
Лъэпкъ Iущыгъэ:

ГъэщIэгъуэнщ

Лъэпкъ щIэныгъэм и зыужьыныгъэм 
хэлъхьэныгъэ ин хуэзыщIа хэкупсэщ 
 еджагъэшхуэ цIэрыIуэ, филологие щIэ-
ныгъэхэмкIэ доктор, Кубаным щIэныгъэ-
хэмкIэ щIыхь зиIэ и лэжьакIуэ, ЩIэны-
гъэхэмкIэ Дунейпсо Адыгэ Академием и 
академикыу щыта Сэкий Нурдин Яхья и 
 къуэр (1933 - 2007). Бзэхэр щаджу Арма - 
вир дэт бзэ, социальнэ институтыр зэ-
фIэзыгъэувахэм ящыща, абы и япэ ректо-
ру илъэс куэдкIэ лэжьа Сэкийм и цIэм 
 къыгуэхыпIэ имыIэу епхащ а еджапIэ 
 нэхъыщхьэм зыIэригъэхьа ехъулIэны-
гъэхэм ящыщ куэд. Иджыблагъэ илъэс 90 
ирикъуащ Сэкий Нурдин къызэралъхурэ. 

БЗЭМРЭ литературэмрэ дихьэхыу школ 
илъэсхэр езыхьэкIа Нурдин щIалэщIэм а 
унэтIыныгъэмкIэ щIэныгъэ нэхъыщхьэ зри-
гъэгъуэтри лэжьэн щыщIидзауэ щытащ 
курыт школым. Урысыбзэмрэ литературэм -
рэ щIэблэм езыгъэдж IэщIагъэлI ныб-
жьыщIэм зэфIэкIышхуэ зэрыбгъэдэлъым гу 
лъатащ IуэхущIапIэм и унафэщIхэм. Куэд 
дэмыкIыу Сэкий Нурдин ирагъэблэгъащ 
Къэрэшей-Шэрджэсым и щIэныгъэ-къэху-
такIуэ институтым. Абдеж ар хуабжьу щы-
дихьэхащ щIэныгъэ-къэхутэныгъэхэм икIи 
бзэм ехьэлIа лэжьыгъэ хьэлэмэт, купщIафIэ 
куэд и къалэмыпэм къыпыкIыу хуежьащ. 

Илъэс зыбжанэкIэ КъШЩIКъИ-м щыIауэ, 
Сэкийм лэжьыгъэм щыпищащ Армавир 
къэрал педагогикэ институтым. ПэщIэдзэ 
егъэджэныгъэм и педагогикэмрэ методи-
кэмкIэ (ПМНО) пединститутым и факуль-
тетым и декану щыту, Сэкий Нурдин Iуэхугъуэ 
щхьэпэ куэд зэфIихащ зи пашэ IэнатIэм 
 нэхъри зегъэужьыным, ар езым хуэдэхэм я 
нэхъыфI щIыным хуэгъэпсауэ. Факультетым 
щекIуэкI лэжьыгъэ псоми я къазэгъэпэща-
кIуэ нэсым жэуаплыныгъэ зыпылъ а IэнатIэм 
зэрыпэрытым хуэдэурэ, иригъэкIуэкIырт 
къэхутэныгъэ хьэлэмэтхэри, студентхэри 
иригъаджэрт. А илъэсхэм Сэкийм иригъэ-
дахэм ягу къызэрагъэкIыжымкIэ, профессор 
Iэзэм и лекцэхэр апхуэдизу хьэлэмэтт, куп-
щIафIэти, бзэ щIэныгъэм удимыхьэхынкIэ 
 Iэмал иIэтэкъым. Нурдин бгъэдыхьэкIэ 
 къахуигъуэтыфырт щIэныгъэм и куупIэм 
нэсыну гу зылъитэ студент щIалэгъуалэм. Ар 
гурэ псэкIэ щыгуфIыкIырт и нэIэм щIэту 
щIэныгъэщIэ къэзыугъуей дэтхэнэми зыIэри-
гъэхьэ ехъулIэныгъэхэм. 

Апхуэдэ Iуэху зехьэкIэ пэрытрэ цIыху хэ-
тыкIэ екIурэ иIэу Сэкийр щылэжьащ Ар -
мавир къалэм 1993 гъэм къыщызэIуахауэ 
щы та уней еджапIэ нэхъыщхьэми - Армавир 
лингвистико-социальнэ институтым (АЛСИ). 
Нурдин и гъусэу абы щылэжьащ лъэпкъ 
еджагъэшхуэ цIэрыIуэхэу Бэчыжь Лейла, 
 АЛСИ-р къызэIузыха, щIэныгъэмкIэ зэ фIэ-
кIы ш хуэ зыбгъэдэлъа Сэкий (КIарэ) Риммэ 
сымэ, нэгъуэщIхэри. 

Мыбдежым къыхэгъэщыпхъэщ Нурдин и 
щхьэгъусэ Риммэ СэфрэIил и пхъур (1937 - 
2013) лингвокультурологиемкIэ, германис-
тикэмкIэ, хамэ къэрал литературэмкIэ щIэ-
ныгъэ куу зыбгъэдэлъа лэжьакIуэу зэры-
щытар. Филологие щIэныгъэхэмкIэ доктор, 
профессор Сэкий Риммэ Урысей Федера-
цэм, Кубаным щIэныгъэмкIэ щIыхь зиIэ я 
лэжьакIуэт. Оксфорд университетым «Илъэ-
сым и бзылъхугъэ» дамыгъэр зыхуигъэфэ-
ща, щIэныгъэ лэжьакIуэ пэрытыр а псоми 
 къадэкIуэу, жылагъуэ Iуэхухэми щыцIэры-
Iуэт. Ар хэтащ Урысейм и германистхэм, фи-
лософхэм я зэгухьэныгъэхэм. Абыхэм щы-
зэфIих Iуэхугъуэхэр къалъытэри, Сэкийм 
 къратащ «Урысей Иным и зэIузэпэщыны-
гъэм зэрыхуэлажьэм папщIэ» жылагъуэ 
 дамыгъэ лъапIэр. Апхуэдэу Риммэ ЩIэны-
гъэхэмкIэ Дунейпсо Адыгэ Академием, 
 Социальнэ лэжьыгъэмкIэ дунейпсо акаде-
мием я академикт. Урысей Федерацэм и 
лъэпкъхэм я зэкъуэтыныгъэр зэригъэбыдэм, 
лъэпкъ щэнхабзэр хъумэным хуищI хэлъ-
хьэныгъэм папщIэ Урысейм щыпсэу лъэпкъ-
хэм я Ассамблеем Сэкий Риммэ игъэпэжауэ 
щытащ ЩIыхь тхылъкIэ. Илъэси 10-м щIигъу-
кIэ Сэкийр хэтащ Кубань къэрал универси-
тетымрэ Адыгэ къэрал университетымрэ 
доктор, кандидат диссертацэхэр щыпхагъэкI 

Иджыблагъэ щIэзыдза 
2023 - 2024 гъэ еджэгъуэ м 
IуэхугъуэщIэ куэд къы хы-
хьащ. Апхуэдэхэщ, къап-
щтэмэ, «Технологие» предме-
тым ипэкIэ «Лэжьыгъэмрэ 
технологиемрэ», «Шы на-
гъуэн шэ гъащIэм и лъаб-
жьэхэр» (ОБЖ) предметым 
ипэкIэ «Шынагъуэн ша гъэм-
рэ Хэкур хъу мэ нымрэ я лъа-
бжьэхэр» («Основы безопас-
ности и за щиты Родины», 
ОБЗР) фIэ щыгъэхэр зиIэ 
пред метыщIэхэр зэ реджэ 
программэхэм къызэ рыхы-
хьар. 

КЪИЩЫНЭМЫЩIАУЭ, фо-
кIа дэм и 1-м къыщыщIэдзауэ 
курыт школхэм я класс нэ-
хъыжьхэм щIэс ныбжьыщIэ 
псоми «Тхыдэ» предметыр 
зэраджынур зыуэ щыт тхы-
лъымкIэщ. Ар тхылъиплIу 
зэхэтщ. Япэ тхылъу «Урысейм 
и тхыдэр» фэщIыгъэр зиIэм-
кIэ къэралым и тхыдэм щыщ 
Iыхьэу 1914 - 1945 гъэхэм къри-
убыдэр яджынущ 10-нэ клас-
сым щIэс ныбжьыщIэхэм. Ап-
хуэдэ фIэщыгъэ дыдэ зиIэ 
етIуанэ тхылъымкIэ къэра-
лым и тхыдэр джыным щы-
пащэнущ 11-нэ классым кIуэ-
хэм. Абы къызэщIеубыдэ лIэ-
щIыгъуэ блэкIам и 40 гъэхэм 
икухэм къыщыщIэдзауэ ды-
зэрыт лIэщIыгъуэм и 20 гъэ-
хэм я пэщIэдзэм нэс. Дуней-
псо тхыдэр школакIуэ нэ-

•Австралием щыщ, илъэс 74-рэ зи ныбжь Харрисон Джеймс 
1000-м щIигъурэ лъы итащ. Абы и лъыр апхуэдизкIэ телъыджэу 
зэхэлъщи, гъущIыр къызэмэщIэкIыу, сымаджэ хьэлъэу 
 дунейм къытехьа сабий цIынэхэр ажалым кърегъэл! Хар рисон 
илъ зыхакIа сабий мелуанитIым щIигъу дунейм тетщ нобэкIэ. 
ГъэщIэгъуэнщ, ауэ Джеймс и лъым антитела лъэщхэр хэлъщ, 
узыфэ зэмылIэужьыгъуэхэр игъэужьыхыу. 
•Сабийр зыщышынэр лъагапIэ къехуэхынымрэ макъыш-
хуэмрэщ. Адрей псоми - бэджым, хьэм, блэм, хьэпщхупщым, 
къинэмыщI псэущхьэхэмрэ къэхъукъащIэхэмрэ - щышынэныр 
къызыхихыр цIыхухэм дилъэгъуа е зэхиха Iуэхугъуэхэрщ. 
КIэщIу жыпIэмэ, шынэу ягъасэу аращ. 
•«Къэрабгъэр шампанскэ ефэркъым» псалъафэр къызы-
текIар фщIэрэ? КъызэрыщIэкIымкIэ, а фадэ лIэужьыгъуэр 
щахъумэ щIы унэм уехыныр дзыхьщIыгъуэджэт. Сыту жып Iэ-
мэ, шампанскэр зэрыт птулъкIэхэм газыр куэду щызэ хуихьэса 
нэужь къауэ я хабзэти, ар къыдэзыхьеину еххэм фэбжь 
 ягъуэтырт. Апхуэдэ щIэщхъур зыбжанэрэ къэхъуа нэужь, аб-
джыпс къауэм ущызыхъумэ щыгъынкIэ захуапэу  къаублащ. 
•Мысырым щыщ студентыр экзаменхэр «фIы дыдэу» зэритам 
щыгуфIыкIыурэ… илIыкIащ. ЗэрыжаIэмкIэ, щIэныгъэм гурэ 
псэкIэ ета щIалэм экзаменхэр псори иту, и тхылъыр къы-
щыIэрыхьэжам, и ехъулIэныгъэхэм егъэлеяуэ щыгуфIыкIати, 
асыхьэту и гур зэгуэудащ. 
•ЦIыху Iущхэм зэрыIущыр ящIэркъым, делэхэм губзыгъэIуэу 
закъыщохъуж. Абы зэреджэр Даннинг-Крюгер и эффектщ.
•ЦIыхум нэхъ насыпыфIэу зилъытэжыху нэхъ мащIэрэ мэжей. 
Насыпыншэхэр куэдрэ жеймэ, замыщIэжмэ, зэмыгуп сы сыж-
мэ нэхъ къащтэ. 
•Тыркум щыщ фермер гуэрым и жэмхэм VR-нэгъуджэ яIуилъ-
хьащ, мэкъум ипIэкIэ хъупIэ щхъуантIэхэр, къущхьэхъу хуит -
хэр ялъагъун папщIэ. ГъэщIэгъуэнракъэ, абы иужь жэмхэм 
 къат гъэшым процент 22-кIэ хагъэхъуащ, я пIейтеинри нэхъ 
мащIэ хъуащ. 
•Дэтхэнэ цIыхуми и Iэпкълъэпкъым хэлъщ «Т-клетки» жыхуа-
Iэр. Ар уз зэрыцIалэхэм дыщызыхъумэрщ. Ахэр цIыхум къып-
пкърыпхыну яужь уихьэми, махуэ зыбжанэ фIэкIа мыпсэууэ 
мэкIуэдыж. Аращи, къызэрыунэхури зэрылажьэри яджыну 
 Iэмал щыIэкъым, абы къыхэкIыуи, лабораторэм къыщагъэ-
щIыну дапщэрэ зрапщытами, зыми къехъулIакъым. Ауэ, 
University of California Los Angeles (UCLA) университетым и 
 биоинженер гупым иджыблагъэ къагъэщIащ Iэпкълъэпкъым 
пкърылъ Т-клеткэхэм хуэдэпс. ЗэрыжаIэмкIи, а IэрыщI 
 клеткэхэр «щIагъэна» нэужь уз зэрыцIалэхэмрэ лышх налъэ-
хэмрэ «зрадзри, зэтраукIэ». 
•Дызэрыщыгъуазэщи, лъы гуп зыбжанэ щыIэщ. Зыр адрейм 
щыхэпкIэ щымыхъури нэхъыбэщ. Аращи, сытым дежи хьэзыру 
щылъын хуейщ псоми къезэгъыу лъы лIэужьыгъуэ гуэр. 
ЩIэныгъэлIхэм куэдрэ къалъыхъуащ хэкIыпIэ. Дызэригугъэм-
кIи, къагъуэтащ. Сыту жыпIэмэ, Британ Колумбием и универ-
ситетым и къэхутакIуэхэм зэрыжаIэмкIэ, цIыхум и кIэтIийм ис 
бактерие лIэужьыгъуэ гуэрым и фIыгъэкIэ, сыт хуэдэ лъы 
лIэужьыгъуэри вэгъзэгъ пхуощI. КIэщIу жыпIэмэ, а бактерие-
хэм лъыр (0-) ящI. ЦIыхум щхьэусыгъуэ зэхуэмыдэхэм къа-
хэкIыу лъы фIэкIуэдрэ, ар псынщIэу гъэнщIыжын хуеймэ, (0-) 
хэпкIэ хъунущ, ар псоми къозэгъри. 
•ЩIэныгъэлIхэм лъы налъэхэр къащтэри, куцI псантхуэ налъэ 
къыхащIыкIащ CRISPR ген терапием и фIыгъэкIэ. Ныбэ 
 ихъуагъащIэ сабийм и щхьэкуцIымрэ псантхуэхэмрэ къызэ-
ригъэщIым хуэдэщ ар. Къэхутэныгъэхэр щрагъэкIуэкIащ 
 Германием онкологиемкIэ и IуэхущIапIэхэм я зым. Абы и 
 фIыгъэкIэ узыфэ шынагъуэ зэмылIэужьыгъуэ куэд яхуэгъэ-
хъужынущ дяпэкIэ. 
•2018 гъэм китай биолог Цзянькуй Хе жиIауэ щытащ зи генхэр 
зэпэщ ящIа хъыджэбз цIыкIу зэтIолъхуэныкъуэхэр дунейм 
къызэрытехьэнур. А хъыбарым куэд къигъэуIэбжьат. CRISPR 
технологием и фIыгъэкIэ ВИЧ, лышх узыфэ шынагъуэ зэ-
мыуэлIэн сабийхэр дяпэкIэ къызэралъхуфынур я фIэщ мы-
хъуу, щIэныгъэ дунейр къызэщIэIэтащ, псалъэмакъышхуэхэр 
къикIащ. Сыту жыпIэмэ, нэхъапэIуэкIэ, ген инженериемкIэ 
къэхутэныгъэхэр куэдкIэ нэхъ мащIэу щыщытам, цIыху зыб-
жанэ къаIэщIэлIати, мы унэтIыныгъэр къызэтрагъэувыIэпэну 
хэтащ. Апхуэдэу, китай биологым ирихьэжьэжа Iуэхур къыIу-
рагъэупщIыIуащ, ауэ абы щIэщыгъуэ гуэр къигъэщIами е мы 
Iэмалыр иригъэфIэкIуами зыми ищIэркъым. 
•Физиологиемрэ медицинэмкIэ ехъулIэныгъэфIхэр къызэра-
гъэлъэгъуам папщIэ, Нобел и саугъэтыр яхьащ Эллисон 
Джеймсрэ Хонко Тасукурэ. А тIум къыхалъхьа Iэмалым утеп сэ-
лъыхьмэ, цIыхум къефыкI лышх лIэужьыгъуэм елъытауэ и им-
мунитетыр къызэщIагъэушэурэ, Iэпкълъэпкъыр езыр узым 
ирагъэбэнынуращ. 

ФЫРЭ  Анфисэ. 

Пэлъэщыну 
къегъэгугъэ

Великобританием зыхъу-
мэжыныгъэмкIэ и минис-
терствэм и унафэщIыр 
 яхъуэжащ. Къэралым и 
журналистхэм гъэщIэгъуэн 
ящыхъуащ а къулыкъур нэ-
хъапэкIэ дзэ Iуэхухэм епха 
IэнатIэхэм пэрымыта цIыхум 
зэрыхуагъэфэщар.

МИНИСТР къулыкъум пэ-
рыхьа Шаппс Грант «Sky 
News» телеканалым щы-
жиIащ зыхъумэжыныгъэмкIэ 
IэнатIэм и унафэщI къалэн-
хэр ехъулIэныгъэкIэ епхьэ-
кIын папщIэ дзэ Iуэху лэжьы-
гъэм и пIалъэм ухэгъуэзауэ 
щытыныр Iэмалыншэу зэры-
щымытыр. Абы къыхигъэ-
щащ министерствэм и лэ-
жьыгъэм, абы и мылъкур зе-
гъэкIуэным зэрыпэлъэщын 

«Дружный Кавказ» щIалэгъуалэ зэ-
хыхьэр Налшык къалэм иджыблагъэ 
щекIуэкIащ. Ар теухуат Урысейм и 
 щэнхабзэмрэ хабзэфIхэмрэ щIалэ-
гъуалэр зэрыщIапIыкIым, гъэсэныгъэ 
Iэмалхэр егъэфIэкIуэным.

ЗЭХЫХЬЭР къызэзыгъэпэщар Къэбэр-
дей-Балъкъэрым ис муслъымэнхэм я дин 
IуэхущIапIэрщ. Абы и дэIэпыкъуэгъущ 
 Кавказ Ищхъэрэм и муслъымэнхэм я 
Iуэхухэр зэщIэзыгъэуIуэ центрыр.

КъБР-м ис муслъымэнхэм я дин Iуэху-
щIапIэм и унафэщI муфтий Дзасэжь Хьэз-
рэталий зэхыхьэр къыщызэIуихым къыхи-
гъэщащ мы гъэм еханэу ирагъэкIуэкI 
Iуэхум зэрыхэтыр Кавказ псом щылажьэ 
дин IуэхущIапIэхэм, къулыкъущIапIэхэм, 
жылагъуэ зэгухьэныгъэхэм я лIыкIуэхэр, 
Iимам Абу Хьэнифэ и цIэр зезыхьэ Кавказ 
Ищхъэрэ ислъам университетым ще-
джэхэр.

- Нобэ дыщIызэхыхьэр ди щIалэгъуа - 
лэм я гъэсэныгъэм епха Iуэхухэм ды-
тепсэлъыхьын зэрыхуейрщ. Абы иджып -
сту икъукIэ мыхьэнэшхуэ щиIэщ ди къэ-
ралым. Зэрыфлъагъущи, языныкъуэ 
 къэ ралхэр зэпымыууэ иужь итщ ди шы-
нагъуэншагъэм, мамыр гъащIэм зэран 
къыхуэхъуну. Абы и лъэныкъуэкIэ къагъэ-
сэбэпри ди щIалэгъуалэращ, я гупсысэр 
зэрыхуейуэ яунэтIыну я гуращэу. Ди 
щIэблэращ ди къэкIуэныр, ахэр ди хаб-
зэжьхэм щIэтпIыкIыныр, ипэ итахэм я 
 щапхъэр ди гъуазэу зэманым дыдэбэ-
къуэныр сфIэкъабылщ, - жиIащ Дза сэ-
жьым. Абы фIыщIэ яхуищIащ гъунэгъу 
щIыналъэхэм къикIахэм.

КъБР-м ис муслъымэнхэм я дин Iуэху-
щIапIэм и унафэщIым и къуэдзэ Сыжа -    
жэ Алим жиIащ Кавказ Ищхъэрэм и щIы-
налъэхэм я щIалэгъуалэм щIэх-щIэхыурэ 
зэрызыхуагъазэр, я Хэкур фIыуэ ялъа-
гъуным, гъуэгу захуэ тегъэувэнымкIэ чэн-
джэщ зэрыратыр. 

КъБР-м щIалэгъуалэм я IуэхухэмкIэ и 
министр Лу Азэмэти къыщыпсалъэм 
 къыхигъэщащ зэхыхьэм и мыхьэнэр зэ-
рыиныр: «Иджыпсту гъэсэныгъэр гугъу 
ещI ди цIыхубэм зэтриублауэ къыдэгъуэ-
гурыкIуэ лъапIэныгъэхэм къащхьэщыкIыу 
нэгъуэщI гупсысэхэр ди щIалэгъуалэм 
бгъэдалъхьэну зэрыхэтым. Къэбэрдей- 
Балъкъэрым ис муслъымэнхэм я дин 
 IуэхущIапIэмрэ Кавказ Ищхъэрэм и мус-
лъымэнхэм я Iуэхухэр зэщIэзыгъэуIуэ 
 центрымрэ мыпхуэдэ лэжьыгъэшхуэ зэ-
рырагъэкIуэкIым папщIэ фIыщIэ яхуэс-
щIыну сыхуейт. Ди къэралым сыт хуэдэ 
 Iэмали къагъэсэбэпу къыщыпэщIэува мы 
зэманым икъукIэ щхьэпэщ мыпхуэдэ 
Iуэхухэр. 

Лу Азэмэт министерствэм и ЩIыхь 
тхылъыр Дзасэжь Хьэзрэталий иритащ, 
щIалэгъуалэм я гъэсэныгъэм хэлъхьэны-
гъэ зэрыхуищIым папщIэ.

ЗэрыжытIащи, «Дружный Кавказ» клу-
быр зэрылажьэрэ мы гъэм илъэсих  ирокъу. 
Абы хэтыну Къэбэрдей-Балъкъэрым мы зы 
гъуэгум щызэхуэсащ цIыху 50-м нэблагъэ. 
КъыкIэлъыкIуэ мыпхуэдэ зэхыхьэр ще-
кIуэкIынур Адыгэ Республикэращ. Ар 
къызэгъэпэщынымкIэ щIэгъэкъуэн мэхъу 
Ислъам щэнхабзэмкIэ, щIэныгъэмрэ егъэ-
джэныгъэмкIэ фондыр.

БАГЪЭТЫР  Луизэ.

Къэбэрдей-Балъкъэрым Узыншагъэр 
 хъумэнымкIэ и министерствэм хъыбар 
къы зэрыдигъэщIамкIэ, «Узыншагъэр 
 хъумэн» лъэпкъ проектым хиубыдэу Куба 
къуажэм щаухуэ амбулаторэщIэ.

1948 гъэм яухуауэ щыта унэжьым и пIэм 
 къиувэну медицинэ IуэхущIапIэм зы махуэм 
хуэзэу цIыху 90-м Iуэхутхьэбзэ зэмылIэу-
жьыгъуэхэр щыхуащIэфынущ. Амбулато рэм 
хэтынущ цIыхухэм махуэм щеIэзэ, дэIэпы-
къуэгъу псынщIэмкIэ къудамэхэр, терапевт, 
педиатр дохутырхэм, мастэхэIухэм папщIэ 
пэшхэр.

Ухуэныгъэр здынэсамрэ ар зэрекIуэ -     
 кIымрэ зригъэлъэгъуащ узыншагъэр 

 хъумэнымкIэ министр Къалэбатэ Рус -        
там. Абырэ  ухуакIуэхэмрэ иджыри зэ 
 къапщытащ са бийхэмрэ балигъхэмрэ 
 щеплъыну пэш зэпэщхьэхуэхэр. Минист-
рым къыхигъэщащ амбулаторэм екIуа-
лIэхэм сыт и лъэны къуэкIи егугъун, зыхуей 
Iуэхутхьэбзэ псори иджырей мардэхэм тету 
ягъуэтын, плъыржьэрагъ яIэу къахуэ-
кIуэхэм папщIэ пэш щхьэхуэ щыIэн зэры-
хуейр.

АмбулаторэщIэм и фIыгъэкIэ къуажэ-
дэсхэм медицинэ Iуэхутхьэбзэхэр и чэзум 
зыхуей хуэзэу ягъуэтынущ. Лэжьыгъэхэр 
 дыгъэгъазэм къриубыдэу зэфIагъэкIыну я 
мурадщ.

ШЭРЭДЖ  Дисэ.

Тхыдэм  и  пэжыр  зи  тегъэщIапIэ

хъыжьхэм (10 - 11-нэ классхэм 
щIэсхэм) яджынущ «Всеоб-
щая история» фIэщыгъэр зи -
Iэ адрей тхылъитIымкIэ, класс 
къэс зырыз яхуэзэу. А тхылъ-
хэр хьэзырщ, школакIуэ псори 
абыхэмкIэ къызэгъэпэщащ. 

2024 - 2025 гъэ еджэгъуэм 
ирихьэлIэу хьэзыр хъунущ 
къэралым и тхыдэмрэ ду-
нейпсо тхыдэмрэ 5 - 9-нэ 
класс хэм щIэс ныбжьыщIэ-
хэм зэраджыну тхылъхэри. 
Ауэ щыхъукIэ, къэралым и 
еджакIуэ псоми етIанэгъэ Iэ-
мал яIэнущ ди къэралымрэ 
дуней псомрэ къакIуа тхыдэ 
гъуэгуанэхэр зыуэ щыт 
тхылъхэмкIэ яджыну. 

Класс нэхъыжьхэм щIэсхэм 

тхыдэр зэраджыну тхы лъы-
щIэхэр эксперт зэмылIэу-
жьыгъуэхэм я къэпщытэны-
гъэ ткIийхэм кIуэцIрыкIащ. 
Абы хэмкIэ еджакIэщ гъэу-
нэхуныгъэ щрагъэкIуэкIа 
школ  хэхахэр. А тхылъхэр 
хагъэ хьакIэщ зэреджэ тхылъ-
хэм я федеральнэ реестрым. 
Къэп щытакIуэхэм, егъэ джа-
кIуэ хэмрэ еджакIуэхэмрэ зэ-
ры жаIамкIэ, тхылъыщIэхэм 
 фIагъ куэд япкърылъщ. Ап-
хуэдэхэщ, къапщтэмэ, абы-
хэм къыщыхьа Iуэхугъуэхэр 
тэрэзу зэкIэлъыхьауэ, зы 
 хабзэ пыухыкIам ткIийуэ зэ-
рытетыр. Ар сэбэпышхуэ 
 мэхъу ныбжьыщIэхэм ядж 
темэ хэр нэхъыфIу къагу-

рыгъэIуэнымкIэ. Апхуэдэу 
тхылъхэм ихуа тхыгъэхэм 
ящыщ дэтхэнэми щIэныгъэ 
лъабжьэ иIэщ. Абыхэм къы-
щы хьащ ихуа Iуэхугъуэхэмрэ 
 къэхъукъащIэхэмрэ ятеухуа 
хъыбар нэхъыбэ къыщыб-
гъуэтыфыну Iыхьэхэри. Ап-
хуэдэ Iуэху бгъэдыхьэкIэм 
ныбжьыщIэхэр къэхутэныгъэ 
лэжьыгъэхэм хуегъэуш. Бзэ 
гурыIуэгъуэкIэ, екIукIэ тха 
тхылъхэмкIэ тыншу лэжьэ-
фащ гъэунэхуныгъэм хэту 
ахэр къэзыгъэсэбэпа егъэ-
джакIуэхэри еджакIуэхэри. 

ГъэщIэгъуэныращи, 11-нэ 
классым папщIэ къыдэкIа 
тхы лъыщIэхэм итщ 2020 - 
2021 гъэхэм дызыпхыкIа ко-
ронавирус узыфэ зэрыцIалэ 
лIэужьыгъуэщIэр зэре кIуэ-
кIам рэ абы цIыхухэм къахуи-
хьа насыпыншагъэмрэ. Ап-
хуэдэу тхылъым ихуащ 2014 
гъэм Кърымым щекIуэкIа 
Iуэхугъуэхэми мы зэманым 
гъунэгъу щIыналъэм щыIэ 
СВО-ми ятеухуа тхыгъэхэр. 
ЕкIуэкI лъэхъэнэм щыIэ Iуэху-
гъуэхэр тхыдэмкIэ зэреджэ 
тхылъхэм хагъэхьэу щыта-
къым ипэкIэ. Иджырей Iуэху 
бгъэдыхьэкIэр нэгъуэщIщ: 
 авторхэм зэрыжаIэмкIэ, 
тхылъ хэм ихуа тхыгъэхэми 
сурэтхэми пэжыр я тегъэ-
щIапIэщ. 

Хьэзыр хъуауэ мыгъэрей 
школакIуэхэр зэреджэну 
тхылъ хэр щIэныгъэлI гупым 

ягъэхьэзыращ. Абыхэм яхэтщ 
УФ-м и Президентым и дэ-
Iэпыкъуэгъу, тхыдэ щIэны-
гъэхэмкIэ доктор, профессор 
Мединский Владимир, щIэ-
ныгъэлI цIэрыIуэхэу, акаде-
микхэу Торкунов Анатолийрэ 
Чубарьян Александррэ. Гу-
лъы тэ хэха хуэщIыпхъэщ тхы-
лъыщIэхэм я теплъэми. 10-нэ 
классым папщIэ тхылъым 
тетщ Москва и Утыку Плъы-
жьым 1945 гъэм щекIуэкIауэ 
щыта ТекIуэныгъэм и пэкIу 
иным и сурэтыр. Абы къе-
гъэлъагъуэ ди хэкур гугъу-
ехьрэ хьэзабу зыпхыкIахэм 
къызэфIамыгъащIэу мамы-
рыгъэр зи плъапIэ къэрал 
лъэщу къызэрынар. 11-нэ 
классым папщIэ къыдагъэкIа 
тхылъыщIэм щыболъагъу 
Кърым лъэмыжыр, хьэршым 
яутIыпщыну спутникыщIэхэм 
елэжь IэщIагъэлIхэр. Зэры-
гурыIуэгъуэщи, лъэмыж аб-
рагъуэм зэпещIэ ди блэкIам-
рэ къэкIуэнумрэ, адрей псори 
щыхьэт тохъуэ Урысей Фе-
дерацэр зыужьыныгъэм, зэ-
пэщыныгъэм хущIэкъу къэ-
ралу зэрыщытым. 

ЗэрыгурыIуэгъуэщи, 11-нэ 
классым папщIэ ягъэхьэзы -
ра тхылъхэм елэжьыжу, 
 къэхъукъащIэхэмрэ Iэухугъуэ 
щхьэхуэхэмкIэ дыщIагъужу 
екIуэкIынущ. Зызыужь, ипэкIэ 
плъэ къэралым и тхыдэ 
 гъуэгуанэм теухуа хъыбарыфI 
куэд дяпэкIи ихуэнущ, дауи, 
пэжыр зи тегъэщIапIэ а 
тхылъхэм. 

КЪАРДЭН  Маритэ. 

Медицинэм и 
иужьрей псалъэ

Iэзагъ зэрыбгъэдэлъыр икIи 
дыщIигъужащ нэхъапэкIэ а 
IэнатIэм пэрытахэм ящыщу 
дзэ Iуэхухэм хэзыщIыкIар 
цIыхуитI къудейуэ зэры-
щытар.

«Демократиер щытепщэ 
къэралым апхуэдэ министер-
ствэм и унафэщIу ущытын 
 папщIэ, а унэтIыныгъэмкIэ 
лэжьыгъэ и пIалъэ пщIэныр 
Iэмалыншэкъым», - жиIащ 
абы.

IэнатIэм зеужь

Хамэ къэрал IуэхущIапIэ-
хэм я нэхъыбэм я лэжьы-
гъэр Урысейм къызэры-
щызэтрагъэувыIам, эконо-
микэм и зыужьыныгъэмкIэ 
шынагъуэ къишэнкIэ гугъа-
ми, щытыкIэр зэпIэзэрытщ. 
Абы и лъэныкъуэкIэ Iуэхур 
зыIутым щытепсэлъыхьащ 
УФ-м и Правительствэм 
хьэрычэтыщIэ IуэхухэмкIэ 
къыщызэрагъэпэща зэIу-
щIэм. 

- УРЫСЕЙМ и хьэрычэты-

щIэ Iуэху мащIэмрэ куры-
тымрэ хъарзынэу заужь. Къэ-
ралыр хьэзырщ зи уней Iуэху 
къызэзыгъэпэщыжыну дэт-
хэнэ зыми зыщIигъэкъуэну: 
худэчых зиIэ кредитхэр, 
 грантхэр къаIэрыхьэнымкIэ 
дэ Iэпыкъуэгъу хъунущ, - 
жиIащ УФ-м и Правитель-
ствэм и УнафэщI Мишустин 
Михаил. 

ХьэрычэтыщIэ Iуэху ма-
щIэмрэ курытымкIэ щыIэ 
пред приятэхэр мелуани 6-м 
ноблагъэ. Къызэрагъэлъа-
гъуэмкIэ, ковид лъэхъэнэм 
иужькIэ, 2021 гъэм эконо-
микэр зэфIэувэжын щыщIи-
дзам щыIа хьэрычэтыщIэ 
IуэхущIапIэхэм хъарзынэу 
 къахэхъуащ. Къэрал уна-
фэщI хэр арэзы къещI цIыху-
хэр лэжьыгъэкIэ къызэрызэ-
гъэпэщами. ХьэрычэтыщIэ 
Iуэху мащIэмрэ курытымрэ 
щылажьэхэм я бжыгъэр 
 мелуан 30-м ноблагъэ.

- АдэкIи зэрызыдужьыным, 
ипэкIэ дызэрыкIуэтэным ды-
хущIэкъунущ. А IэнатIэм 
 ехъулIэныгъэхэр зэрызыIэ-

рыдгъэхьэн Iэмалхэр щыIэщ. 
УнэтIыныгъэм зэрызиужьым 
щIыналъэм къыщыщIагъэкI 
продукцэм и хэхъуэм хэлъ-
хьэныгъэшхуэ хуещI, - къы-
хигъэщащ Мишустин Ми -
хаил.

ФокIадэм и 7,
махуэку

Хьэуа къабзэм и дунейпсо 
махуэщ

Iэщэхэм ещхь зэрыджэгу 
сабий хьэпшыпхэр гъэкIуэ-
дыжыным и дунейпсо ма-
хуэщ

1923 гъэм Интерполыр - уго-
ловнэ полицэм и дунейпсо ор-
ганизацэр - къызэрагъэпэ-
щащ.

1928 гъэм ГуащIэдэкI Бэ-
ракъ Плъыжь орденыр къащ-
тащ.

1940 гъэм къалъхуащ Аб-
хъаз къэрал университетым          
и ректор, ЩIДАА-м и ака-
демик, физико-математикэ 
 щIэ ныгъэхэмкIэ доктор, про-
фессор Гварамие Алеко.

1949 гъэм къалъхуащ Уры-

сей Федерацэм, Адыгэ 
Респуб ликэм щIэныгъэмкIэ 
щIыхь зиIэ я лэжьакIуэ, 
 ЩIДАА-м, МАИА-м, АПСН-м я 
академик, педагогикэ щIэ-
ныгъэхэмкIэ доктор, профес-
сор КIэрмытI Къазбэч. 

1955 гъэм къалъхуащ 
къэрал, политикэ лэжьакIуэ, 
КъБР-м и Шэджэм районым 
и унафэщIу щыта Ахъуэхъу 
Къанщобий.

Дунейм и щытыкIэнур
«pogoda.yandex.ru» сайтым 

зэритымкIэ, Налшык уэшх 
къыщешхынущ.  Хуабэр ма-
хуэм   градус 21 - 23-рэ, жэ-
щым градус 17 - 19 щыхъунущ. 

ФокIадэм и 8,
мэрем

ЩIэныгъэ зэгъэгъуэты-
ным и дунейпсо махуэщ

Журналистхэм я зэкъуэ-
тыныгъэм и дунейпсо 
 махуэщ

Урысейм и Дзэ щIыхьым и 
махуэщ - Кутузов Михаил зи 
унафэщI урысеидзэм Бо-
родино и деж щригъэкIуэ -
кIа зауэшхуэм и махуэщ

Финансистым и махуэщ
1958 гъэм къалъхуащ  

 КъБР-м щIыхь зиIэ и ухуакIуэ, 
КъБР-м и Парламентым и 
 депутату щыта Къандэхъу 
Мухьэмэд.

1962 гъэм къалъхуащ 
 КъБР-м мэкъумэш хозяйст-
вэмкIэ щIыхь зиIэ и лэжьа -
кIуэ КIэдэкIуей Аслъэн.

Дунейм и щытыкIэнур
«pogoda.yandex.ru» сайтым 
зэ ритымкIэ, Налшык пшэр те-
хьэ-текIыу щыщытынущ.  Хуа-
бэр махуэм   градус 22 - 23-рэ, 
жэщым градус 14 - 18 щыхъу-
нущ.

я советхэм. Адыгэ бзылъхугъэ щыпкъэм и 
нэIэм щIэту ягъэхьэзыращ доктор диссер-
тацэу 4, кандидат лэжьыгъэу 18 икIи ахэр 
 ехъулIэныгъэкIэ пхагъэкIащ. 

Апхуэдэ лэжьыгъэшхуэхэм я закъуэкъым 
Сэкий Риммэ цIэрыIуэ зэрыхъуар. Куэд 
 щыгъуазэщ абы и къалэмыпэм къыпыкIа 
щIэныгъэ лэжьыгъэхэм. Псори зэгъусэу ахэр 
400-м щIегъу. Абыхэм яхэтщ монографиеу 
31-рэ, щIэныгъэ статьяуэ 310-м щIигъу, тхы-
лъу, методикэ пособие зэхуэмыдэу 150-м нэс. 
Ахэр шэщIауэ къыщагъэсэбэп еджапIэ 
 нэхъыщхьэхэм я студентхэм, егъэджа кIуэ-
хэм.

Бзэ щIэныгъэм зиужьынымкIэ хэлъхьэны-
гъэшхуэу ялъытэ Сэкий Нурдин бгъэдэлъа 
зэфIэкI лъагэм къихьа къэхутэныгъэ лэ-
жьыгъэ хьэлэмэтхэри. Псори зэгъусэу ахэр 
50-м щIегъу, монографие щхьэхуэхэри хэту. 
КъинэмыщIауэ, зи пашэ институтым Нурдин 
къыщызэригъэпэщауэ щытащ ЩIэныгъэ 
библиотекэ ин, тхылъ мини 27-м щIигъу 
щIэлъу. Абыхэм яхэлъщ урысыбзэр, инджы-
лызыбзэр, нэмыцэбзэр, франджыбзэр, ис-
паныбзэр студентхэм зэрадж хъуну тхылъ-
хэмрэ пособиехэмрэ. Апхуэдэу библиотекэм 
щыбгъуэтынущ юриспруденциемкIэ, меди-
цинэ IэщIагъэхэмкIэ, журналистикэмкIэ къы-
дэкIыгъуэ хьэлэмэтхэр, зэреджэ тхылъ хэр. 

Егъэджэныгъэ, щIэныгъэ-къэхутэныгъэ Iэ-
натIэхэм щызэфIиха апхуэдэ лэжьыгъэ хьэ-
лэлым папщIэ Сэкий Нурдин мызэ-мытIэу 
ягъэлъэпIащ. Абы къыхуагъэфэщахэм яхэтщ 
СССР-м, УФ-м егъэджэныгъэмрэ щIэ ны-
гъэмкIэ и министерствэхэм, КъШР-м, Крас-
нодар крайм и къэрал IэнатIэ зэмы лIэу-
жьыгъуэхэм къабгъэдэкIа дамыгъэ лъа-
пIэхэр, щIыхь, фIыщIэ тхылъхэр, щIыхьыцIэ 
лъагэхэр. 

Апхуэдэу зэщхьэгъусэхэу Нурдинрэ Рим-
мэрэ я гуащIэ, щIэныгъэрэ зэфIэкI куэдрэ 
ирахьэлIащ лъэпкъ бзэ щIэныгъэм зегъэу-
жьыным, Армавир лингвистико-социальнэ 
институтыр зэфIэувэным. Мы зэманым инс-
титутыр йофIакIуэ, зеужь. ЕджапIэ нэхъыщ-
хьэм иджыпсту и пашэщ Сэкий ФатIимэ 
 Нурдин и пхъур. Психологие щIэныгъэхэмкIэ 
доктор, профессор, ЩIДАА-м и академик 
бзылъхугъэ щыпкъэм, лэжьыгъэм и къызэ-
гъэпэщакIуэ IэкIуэлъакIуэм ирегъэфIакIуэ и 
адэ-анэм къызэрагъэпэща, къэралым и 
егъэджэныгъэ нэхъыщхьэ IэнатIэм лъэ бы-
дэкIэ хагъэува институтыр. Зыхуеину щIэны-
гъэ, методикэ, техникэ лъабжьэшхуэ зиIэ а 
еджапIэм щIалэгъуалэр IэщIагъэ 20-м нэ-
сым щыхурагъаджэ, бзэм епха къэхутэныгъэ 
хьэлэмэтхэр щрагъэкIуэкI, Iуэху зехьэкIэ мар-
дэщIэхэм зыщрагъэубгъу. 

Сэкийхэ Нурдинрэ Риммэрэ къызэрагъэ-
пэща еджапIэ нэхъыщхьэр нобэ ябж Крас-
нодар крайм а IэнатIэм зыщезыгъэужь, 
адэкIэ езыгъэфIакIуэ хэлъхьэныгъэшхуэу. 
Ап хуэдэу ар ялъытэ Урысей Федерацэм и 
Ипщэ щIыналъэм и щIэныгъэ, щэнхабзэ, 
егъэджэныгъэ центру. Апхуэдэ ехъулIэны-
гъэхэм, дауи, и фIыщIэ куэд хэлъщ абы и япэ 
унафэщIу щыта Нурдин Яхья и къуэм. Нэ-
хъыжьхэм хаша лъагъуэр махуэ зыхуэхъуа 
еджапIэр я фэеплъ нэхущ япэ ита Сэкийхэ 
еджагъэшхуэхэм. 

ЖЫЛАСЭ  Маритэ. 

ГъэунэхупIэ

«Махуэкум»  и  къыдэкIыгъуэр  зыгъэхьэзырар  
ШАЛ  Мухьэмэдщ.

Псори  дигъэгужьеят

ГущIэгъуншэт икIи лъыгъажэт

Палестинэм  
щыщ  адыгэхэр

ЕтIуанэ дунейпсо зауэр 
1939 гъэм фокIадэм и 1-м 
къэхъеяуэ къалъытэ. А ма-
хуэм фашист Германиер По-
льшэм теуауэ щытащ. Зи-
хуэдэ щымыIа а зэжьэ-
хэуэныгъэр илъэсихрэ зы 
махуэкIэ екIуэкIащ. Абы 
лъэныкъуитIымкIэ къэрал 
62-рэ щызэпэщIэуващ а зэ-
маным псори зэхэту щыIа 
74-м щыщу (ЩIы хъурейм 
цIыхуу тетым и процент 80 
хуэдизыр). Зэхэуэр щекIуэ-
кIащ Европэми, Азиеми, 
Африкэми я щIыналъэхэм, 
хы псоми япсхэм. Мыбы япэ 
дыдэу атом Iэщэ къыща-
гъэсэбэпащ. Зауэм псори 
зэхэту цIыху мелуан 70-м 
щIигъу хэкIуэдащ, абыхэм я 
нэхъыбэр цIыху мамырхэт. 
Зи гугъу тщIы зауэр къы-
хэкIащ зэтрихьа щхьэусы-
гъуэ зыкъомым.

ФИГУ къэдгъэкIыжынщи, 
Япэ дунейпсо зауэм иужькIэ 
зэращIылIа Версаль зэгу-
рыIуэныгъэм Германиер щы-
тыкIэ гугъу икIи зыгъэпуд 
иригъэуват. Ар хуиттэкъым 
езым IэщэкIэ зэщIэузэда 
 къарухэр иIэну. АрщхьэкIэ 
абы къыпакIухьурэ, НСДАП 
нацист партым и Iэтащхьэ 
Гитлер Адодьф властыр 
IэщIыхьа иужь, а къэралым 
къаруушхуэ зэщIигъэуIуащ. 
ЯпэщIыкIэ ар ямылъагъу 
 за щIащ а зэманым къэрал 
лъэщу щытахэу Британиемрэ 
Франджымрэ. Я мурадыр 
зыхуэгъэзар Гитлер и удыныр 
езыхэр зытеплъэ мыхъу 
 СССР-м къыхуаунэтIынырт. 
Абы къыхэкIыу тIури арэзы 
техъуат Чехословакием (а зэ-
манми, иужькIэ зыкъомри 
Чехиемрэ Словакиемрэ зы 
къэралу щытащ - ред) Судет 
щIыналъэр къыхагъэкIыу 
Берлин иратыным. Абыи и 
 закъуэкъым: къэралитIми 
Гитлер мамыр зэгурыIуэ-
ныгъэ иращIылIащ. Иджы 
куэд рэ къыдрагъэжеиж 
 СССР-мрэ Германиемрэ 
иужькIэ зэращIылIа апхуэдэ 
зэгурыIуэныгъэр. Нэмыу кIы-
тагъэщ! Япэ лъэбакъуэр зы-
чар езыхэращ. И закъуэ бийм 
и пащхьэм кърана Совет 

 Союзым нэгъуэщI къыхуэнэ-
жатэкъым.

АрщхьэкIэ мыгувэу къа-
гурыIуащ нацист Германием 
езыхэм зыхуеймкIэ занщIэу 
зэримыунэтIынур. Абы и му-
радт япэщIыкIэ Европэр зы-
IэщIигъэхьэну. Арати, шына-
гъуэр къалъысащ. Аращ 
 Гитлер Польшэм теуа иужь 
махуитI нэхъ дэмыкIыу фо-
кIадэм и 3-м Инджылызымрэ 
Франджымрэ Германием 
 зауэм щIращIылIари. 1939 
гъэм и шыщхьэуIум Iэ зы-
щIадза Молотов-Риббентроп 
паркым тету СССР-м и дзэ -
хэр Польшэм и щIыналъэм 
ихьащ къуэкIыпIэ лъэны-
къуэмкIэ. Ди къэралым иубы-
дыжащ революцэм иужькIэ 
IэщIагъэкIауэ щыта Къухьэ-
пIэ Украинэмрэ КъухьэпIэ 
 Белоруссиемрэ. ИужькIэ, 
зыр-зым кIэлъыкIуэу, Гер-
манием Даниер, Норвегиер, 
нэхъ иужьыIуэкIэ Фран -
джыр, Бенилюксым хыхьэ-
хэр, Югославиер иубыдащ. 
1940 гъэм мэкъуауэгъуэм 
Германием и лъэныкъуэу 
 зауэм хыхьащ фашист Ита-
лиер. Языныкъуэ къэралхэр- 
Венгриер, Румыниер, Болга-
риер - Германием къуэуват. 
Зэрытлъагъущи, къэна щIа-
гъуэ щымыIэу Европэр 
(иджырей Евросоюзыр) Гер-
манием гухьащ.

1941 гъэм мэкъуауэгъуэм и 
22-м, зыр адрейм темыуэ-
ным теухуауэ зэращIылIауэ 
щыта зэгурыIуэныгъэм еба-
къуэри фашист Германиер 
СССР-м къытеуащ.

Зэхэуэхэр щекIуэкIт Азие-
ми. Мы континентым Япон 
империем щIыналъэшхуэ -
хэр щиубыдыну и мурадт, Гит-
лер зэриIупэфIэгъур къигъэ-
сэбэпурэ. Ар мызэ-мытIэу еб-
гъэрыкIуат и гъунэгъу Ки-
тайм. 1941 гъэм дыгъэгъазэм 
и 7-м япон авиацэмрэ фло-
тымрэ Индие хым и кум хэт 
Перл-Харбор хытIыгум щыIэ 
американ базэ иныр зэтра-
къутащ. Абы иужькIэ зауэм 
хыхьащ Америкэм и Штат 
 Зэгуэтхэри. ИтIанэщ Дуней-
псо зауэр лъапсэрых ма-
фIэшхуэм щыхуэкIуар. Адэ-
кIэ къэхъуам дэ дыщыгъуа-

зэщ. 1941 гъэм и дыгъэгъа-
зэм Москва и деж фашистхэр 
къыщигъэувыIа иужь, къы-
кIэ лъыкIуэ илъэситIым Совет 
Союзым фашист Германием 
и дзэм и лъэр щIэзыуда 
текIуэныгъэ зыбжанэ къи-
хьащ. 1944 гъэм СССР-м 
езым и щIыналъэ псори хуит 
къищIыжри, Европэм и 
къэралхэм бийхэр ирихужу 
хуежьащ. Абы къыдэкIуэу 
Италиемрэ Германиемрэ 
Африкэ Ищхъэрэри ябгы - 
нэн хуей хъуащ. Финляндиер, 
Румыниер, Болгариер Гит -
лер и бий коалицэм и къы-
дэщIу къэувыжащ. Италием 
властыр щытрадзри, прави-
тельствэщIэм жиIащ зауэм 
къызэрыхэкIыжыр. 1944 гъэм 
и мэкъуауэгъуэм США-м, 
 Инджылызым, Франджы 
Щхьэ хуитым я къарухэм Ев-
ропэм етIуанэ фронт къы-
щызэIуахащ. 1945 гъэм на-
къыгъэм и 8-м Iэ традзащ на-
цист Германием зэрызитым 
теухуа дэфтэрым. США-м а 
илъэсым и бадзэуэгъуэм 
Японием хуигъэлъэгъуащ 
 ап хуэдэ дэфтэрым Iэ тридзэ-
ну. АрщхьэкIэ мыдрейм ида-
къым. Апхуэдэу щыхъум, 
Штатхэм я президент Трумэн 
Гарри и унафэкIэ шыщхьэу-
Iум и 6-мрэ 9-мрэ Хиросимэ, 
Нагасаки къалэ мамырхэм 
атом IэщэкIэ еуащ. Ауэ абы 
зауэм и дежкIэ мыхьэнэ 
гуэри иIэтэкъым. СССР-м хы-
хьа иужь, Кваньтун армэр 
 зэхакъутэри, 1945 гъэм фо-
кIадэм и 2-м Iэ традзащ Япо-
нием зэрызитым теухуа 
дэфтэрым. Абдеж ЕтIуанэ ду-
нейпсо зауэр щиухащ.

Абы кърикIуахэм япкъ ит-
кIэ, Европэми Азиеми я щIы-
налъэхэм зэхъуэкIыныгъэхэр 
игъуэтащ. СССР-м къыха-
гъэхьэжащ 1904 гъэм Япони-
ем ди къэралым трихауэ 
щыта Курил хытIыгухэр. ЕтI-
уанэ дунейпсо зауэр зэ хэ-
зыубла нацист унафэщIхэм         
я щхьэхэр палъащ, адрей -
хэм тезыр зэмылIэужьы-
гъуэхэр тралъхьащ. Европэм 
мамырыгъэ пIалъэ кIыхькIэ 
щызыгъэува ООН-м Лъэпкъ 
Зэкъуэтхэм я Зэгухьэныгъэр 
къызэрагъэпэщащ.

Iуэху щхьэпэм
сыт щыгъуи хэтщ

Чернин Михаил Израилым щыщ журт тхыдэджщ, ар-
хеологщ. 2016 гъэм къыдэкIа «Израилым щыщ хьэрып-
хэр» тхылъми иужькIэ щхьэхуэу иригъэкIуэкIа лекцэхэми 
ар щытопсэлъыхь адыгэу зыкъэзылъытэж, мамлюк 
 сулътIанхэм зи лъабжьэр екIуэлIэжу жызыIэ палестин 
адыгэхэм. 

«ПЭЖЫМ и хьэтыркIэ, а зэманым хьэрыпхэр «шэрджэс» 
зыхужаIэу щытар адыгэхэм я закъуэкъым, Кавказым къра-
ша псоми апхуэдэу еджэрт. Израилым хиубыдэ Галилее щIы-
налъэм ит адыгэ къуажитIыр - Кфар-Камэрэ Рихьаниерэ 
щытIысар Кавказ зауэ нэужьырщ. Ауэ мы щIыналъэ лъапIэм 
я адыгэ тхыдэр куэдкIэ нэхъ жыжьэ мэIэбэ, уеблэмэ XIII 
лIэщIыгъуэм и етIуанэ Iыхьэм нэс, мамлюкхэм я зэманым. 
Зи гугъу сщIыну си мурадыр адыгэу зыкъэзылъытэж па-
лестин хьэрыпхэрщ. 

Бейбарс и лъэхъэнэм щегъэжьауэ, мамлюк сулътIанхэм 
Дыщэ Уэрым иубыд щIыпIэхэм зауэлI къызыхащIыкIыфыну 
сабийхэр къыщащэхун щIадзат. 1290 гъэм ятха дэфтэрхэм 
къыхохуэ мысыр сулътIанхэм адыгэ щIалэ цIыкIухэр къызэ-
ращэхуам техуа хъыбархэр, Iэл-Мэлик Iэшрэф Хъэлил и цIэм 
епхауэ. Хьэрып тхыдэдж Макризи зэритхыжымкIэ, гъэ 
гуэрым сулътIаным Адыгэ (Шэрджэс) Хэкум мамлюк 3700-
рэ къыщищэхуат. Абыхэм дзэ щхьэхуэ къахищIыкIри, чэ-
щанэм (хьэрыпыбзэкIэ - бурдж) щIигъэтIысхьащ. Зэман 
дэкIа нэужь, «бурджит мамлюкхэр», «чэщанэм щIэсхэр» 
зыфIащыжар ахэращ. XIV лIэщIыгъуэ пщIондэ, бурджитхэр 
Мысырым щекIуэкIа Iуэхугъуэ псоми хэтащ, 1382 гъэм адыгэ 
эмирхэм яз Бэркъукъу унафэр къарукIэ иубыдыху. Абде -
жым кипчак лъэпкъхэм къахэкIа сулътIанхэм я тетыгъуэр 
 иухри, адыгэ сулътIанхэр тепщэ хъуащ. 

Тырку тетыгъуэм 1517 гъэм зэтрикъута адыгэ сулътIанхэм 
тепщэгъуэр яфIэкIуэда щхьэкIэ, ахэр лъэужьыншэу кIуэ-
дыжатэкъым, уеблэмэ я пщIэр яIыгъыжу, XIX лIэщыгъуэм 
Мухьэммэд Алий Пащэ зэтриукIэху, утыкум итащ. Ап-
щIондэху Кавказым, иджырей Адыгэ республикэм мамлюк 
къыщащэхун Iуэхур зэпыуакъым. 

Псо дыдэри адыгэу щытагъэнкъым ахэр, куржыи, абхъази 
яхэтащ а щIалэ цIыкIухэм. Ауэ къызэщIэубыдауэ, псоми 
«шэрджэскIэ» еджэрт. 

Израил къэралыгъуэм мамлюк сулътIанхэм лъэужьышхуэ 
къыщагъэнащ, псом хуэмыдэу ди щыхьэр Иерусалим. Нэхъ 
зи цIэ къиIуапхъэхэм язщ Къаитбей. Ар илъэс 28-кIэ сулъ -
тIан IэнатIэм тетащ: 1468 щегъэжьауэ 1496 гъэ пщIондэ. 
Уеблэмэ «Храмовая гора» жыхуаIэ Iуащхьэм къытрина 
тхьэелъэIупIэ фэеплъитIри нобэр къыздэсым яхъумэ. «Са-
биль Каитбай» жыхуаIэр псыутхщ, етIуанэр - Iэл-Iэшрэфие 
мыдрисэрщ. 

Ухуэныгъэхэм нэмыщI, мамлюкхэм я лъэужь къыщанащ 
щIыпIэм щыпсэу цIыху хэIэтыкIахэм, уэркъхэм я унагъуэхэм. 
Зи гугъу сщIыр Нашашиби лIакъуэращ. XX лIэщIыгъуэм 
щыщIидзэм, Иерусалимым дэс хьэрыпхэм я зэхуаку пщIэ 
 нэхъ щызиIэ унагъуитIым язу щытащ Нашашибихэр. Абы -
хэм языхэзым илъэс 12-кIэ Иерусалим и унафэщI къалэныр 
ирихьэкIащ (1920 - 1932 гъ.). 

Нашашиби лIакъуэм я къуэпсыр адыгэ мамлюкхэм я деж 
къыщежьэу жаIэрт. Эмир Насреддин Мухьэмэд Нашаши -            
би - арат я адэжьым и цIэр - Иерусалим къалэм губернатору 
къагъэкIуауэ щытащ, и къулыкъукIэ - къалэ лъапIитIым я 
 инспектору: Иерусалимрэ Хевронрэ. Дызэрыт лъэхъэнэм 
нэрыбгэ 5000-м нэс мы лIакъуэм я нэхъыбэр щыпсэур 
 Иорданиерщ. Япэ лъапсэр 1469 гъэм яухуауэ жаIэ. 

Палестинэм и щIыпIэ куэдым зэрыадыгэр ящIэжу, ауэ 
хьэрып хъуауэ куэд щопсэу. Абыхэм ящыщщ Iэбу Гош лIа-
къуэри. А цIэ дыдэр зэрехьэ Иерусалим и къухьэпIэ лъэны-
къуэмкIэ щыIэ къуажэми. 1967 гъэ пщIондэ, мы лIакъуэм 
щыщхэр иджы щымыIэж Имвас къуажэм щыпсэуащ. Уна-
гъуэм илъ хъыбарым ипкъ иткIэ, Iэбу Гошхэ Палестинэм 
 къыщитIысхьар XVI лIэщIыгъуэрщ. Иджыпстурей IуэхукIэ а 
лIакъуэр цIыху 15000 мэхъу. 

Нэхъ иныжщ Иерусалим дэс адыгэ лIакъуэ Iэбу Маракхэ. 
Ахэр Газэ къалэм дэсщ. Абыхэм я нэхъыжь Санджар 
 Iэл-Гъэуалий мы щIыпIэм къэIэпхъуауэ щытащ XIV лIэщIы-
гъуэм и етIуанэ Iыхьэм. 

Хьэрып хъуа адыгэхэр къэралым и нэгъуэщI лъэныкъуэ-
хэми щопсэу. Иерусалимрэ Газэрэ дэсщ Тутах, Шауиш лIа-
къуэхэр. Газэ секторым хиубыдэу, Хъан-Юнис къалэм дэс 
Ага унэцIэр зезыхьэхэр нобэ цIыху 7000 хуэдиз мэхъу. 

Зи гугъу тщIа Мухьэмэд Алий мамлюкхэр зэтриукIэн щIи-
дза нэужь, я псэр мы щIыпIэм къахьауэ щытащ Умм Iэл- 
Фарадж къуажэм щыпсэухэм. 1998 гъэм щтапIэ ихьэжауэ 
мы къалэм дэсахэм я бжыгъэр цIыху 5700-м нэсу щытащ. 

Адыгэ лIакъуэм къыхэкIауэ хъуагъэфащэ Хъэлил лIа-
къуэри. Абыхэм ящыщу цIыхуитIым къалэтет къалэныр 
 ирахьэкIащ XIX - XX лIэщIыгъуэхэм я зэпылъыпIэм». 

АдэкIэ Чернин Михаил и гугъу ещI Кавказ зауэ нэужьым 
Палестинэм къыщыхута адыгэхэм. «Адыгэхэр Палестинэм 
къызэрыкIуар Болгарие ИпщэмкIэ къикIыущ. 1865 гъэм 
уэсмэнхэм абдежым ирагъэтIысхьа щхьэкIэ, 1878 гъэм 
екIуэкIа урыс-тырку зауэм Тыркур щыхилъэфати, урыс 
 тепщэхэм адыгэхэр абдежым ирамыгъэсыну унафэ хуащI-
ри, Палестинэм ягъэIэпхъуауэ щытащ 1878 гъэм». 

«Палестинэм мыр къыщыхъуащ» щыжаIэкIэ, абы ап-
хуэдиз адыгэ зэрыдэсыр зыщыдгъэгъупщэ хъунукъым. 

ЧЭРИМ  Марианнэ. 

Лъэпкъ гвардием и дзэхэм къулыкъур щезыхьэкIхэмрэ 
лэжьакIуэхэмрэ къэрал псом щыдаIыгъащ гъэ еджэ-
гъуэм щыщIидзэжым ирихьэлIэу Урысейм щрагъэкIуэкI 
«Сабийр школым хуэгъэхьэзыр» Iуэхур. 

УНАГЪУЭ хуэмыщIахэм, сабий куэд зиIэхэм, адэм е анэм 
фIэкIа зыщхьэщымытым, зеиншэхэм папщIэ къащэху зэ-
рытхэным деж къыщыщIэдзауэ школым Iэмал имыIэу 
къыщагъэсэбэ пыну хьэпшыпхэм щыщIэкIыжу. Зэхуахьэ-
сахэр школакIуэхэм Iэрызыгъэхьэр цIыхухэм социальнэ 
Iуэхухэр щыхузэфIах центрхэмрэ еджапIэхэм я админист-
рацэхэмрэщ. 

Iуэхур Налшык, Иркутск, Кызыл, Элиста, Псыхуабэ, Мэздэ-
гу, Ханты-Мансийск, Йошкар-Ола, Кисловодск хуэдэ къа-
лэхэм къищынэмыщIауэ, щрагъэкIуэкI къэралым и щIыпIэ 
пхыдзахэм хиубыдэ къалэ мыинхэми. Абыхэм ящыщщ 
 Башкир Республикэм и Янаул, Красноярск крайм и Же-
лезногорск, Дагъыстэн Республикэм и Хасавюрт  къалэхэр, 
 нэгъуэщI куэди. Урысей гвардием и лэжьакIуэхэм школ 
 рюкзак 500-м щIигъу ягуэшащ, сабийр зэрытхэн, спортым 
зэрыхэтын щыгъынрэ вакъэрэ, нэгъуэщIхэри илъу. 

Мы гъэм а Iуэхум къыхыхьащ Донецк ЦIыхубэ Респуб-
ликэм и росгвардейцхэри, Лисичанск къалэм и школакIуэ -
хэм гуапэ ящыхъун тыгъэ яхуезыгъэхьахэр. Апхуэдэ Iуэхухэр 
щрагъэкIуэкI Урысей Федерацэм щIэуэ къыхыхьа щIы-
налъэм я къалэхэмрэ къуажэхэмрэ. 

Къыхэдгъэщынщи, Урысей гвардием и лIыкIуэхэр хэтщ 
еджапIэхэмрэ я нэIэ зытет сабий унэхэмрэ я Iэгъуэблагъэр 
зыхуей хуэгъэзэным, абыхэм ныбжьыщIэхэм папщIэ спорт, 
щэнхабзэ Iуэхухэр къызэрагъэпэщ. 

БАХЪСЭН  Азэмэт.

Къэралыр щытыкIэ гугъум итщ. Сомым и 
пщIэр йохуэх, уасэхэм заIэт. ШыщхьэуIу 
мазэр екIуэкIащ бензиныр зэпымыууэ нэхъ 
лъапIэ хъууэ. ЗэрыгурыIуэгъуэщи, абы 
 адрей уасэхэри ирешажьэ. ИкIэм-икIэжым 
 инфляцэр мы гъэм и кIэухым проценти 10-м 
нэсыну IэщIагъэлI языныкъуэхэм «дыкъа-
гъэгугъэ». Ауэ абыхэм жаIэхэри зэтехуэр-
къым.

МЫРИ узыщыгуфIыкIынкъым. 2023 гъэм и 
япэ мазихым Урысейм егъэлеяуэ щыхэхъуащ 
банкхэм къыIаха щIыхуэхэр зымытыжхэм я 
бжыгъэм - занщIэу мелуани 3,3-кIэ. 2022 гъэм 
апхуэдэхэр мелуан 14,4-рэ хъууэ щытамэ, 
иджы мелуани 17,7-м нэсащ. НэгъуэщIу 
 жы пIэмэ, Урысейм и дэтхэнэ цIыху еянэри суд 
приставхэм я нэIэ щIэтщ. Абы щыгъуэми, 
зыри къэмыхъуам хуэдэу, банкхэм креди-
тыщIэхэр ират къызэрырамытыжыфынур бел-
джылы цIыхухэми. Псори зэхэту сом трилли-
они 2,5-рэ къыхахыжыну я мурадщ. Ауэ дэнэ 
куэдым къыздрахынур? Я хэхъуэхэр мащIэщ, 
хэбгъэ зыхьмэ, къыхуащIэ унагъуэ Iуэхутхьэб-
зэхэм щIатынур къатохьэлъэ. Шхэн хуейкъэ? 
Ста тистикэмкIэ къэрал комитетым къитахэм 
 ятепщIыхьмэ, цIыхухэм ику иту яIэрыхьэ хэ-
хъуэм дызэрыт илъэсым и етIуанэ Iыхьэм про-
центи 5,3-кIэ заIэта хуэдэщ. АтIэ, щхьэ къы-
зэрымыкIуэу зрича щIыхуэ зытелъхэм я бжы-
гъэм? Мыри гъэщIэгъуэнщ: щIыхуэхэр зы-
мытыжхэм, «къахэжаныкIыр» Краснодар, 
Крас ноярск крайхэм, Москва, Свердловск, 
Челябинск областхэм, Башкорстан Республи-
кэм щыпсэухэрщ. Зэрытлъагъущи, щIыналъэ 
къулейсызхэкъым.

КIэ зимыIэ щыIэкъым: зэгуэр псори зэ-
фIэувэжынущ, щытыкIэр ефIэкIуэжынущ. Ауэ 
ар щIэх къэхъунуи фэ теткъым. Ауэ цIыхухэр 
«къэкIуэну гъащIэ нэхум» пэмыплъэу иджып-
сту фIыуэ псэуну хуейщ. Дауи, псом япэу зи 
егъэзыхыгъуэм нэсахэр.

Иджыблагъэ цIыхухэм зэреупщIам хьэ-
лэмэтхэр кърикIуащ : ди цIыхухэр хуейщ жьы-
гъэмкIэ пенсэу сом мин 69-р яIэрыхьэну. Мы 
зэманым апхуэдэ пенсэ лIэужьыгъуэр къэра-
лым ику иту зэрыщыхъур сом мин 20,8-рэщ. 
ЗыщIэхъуэпсыр хуэдиз 3-м щIигъукIэ нэ-
хъыбэщ. Апхуэдизу зэщхьэщыкIыныр щхьэу-
сыгъуэ зэмыщхьхэм къахокI. Япэрауэ, ин-
дексацэхэр цIыкIущ (абыхэм хагъэхьэркъым 
лажьэ пенсионерхэр), улахуэхэм ящыщ куэд -
ри щIэуфауэ (налогхэр хамыгъэкIыу) ят. 
 ЕтIуанэрауэ, пенсэр яфIэкIуэда лэжьапщIэм и 
пIэ зыкъомкIэ иувэн хуейщ, арщхьэкIэ ди деж 
жьыкIэфэкIэхэм щаIэрыхьэр абы и процент 
27-рэ къудейрщ. ЛэжьыгъэмкIэ дунейпсо 
 зэгухьэныгъэм (МОТ) игъэуващ процент 40, 
языныкъуэ къэралхэм ар процент 75-рэ  щохъу. 

Аращи, «Гугъэр адэ щIэинщ» жыхуаIэм хуэдэу 
къэнэжынущ.

Пэжу, зыгуэрхэр къыхалъхьэ. 2024 гъэм и 
щIышылэм яужь ихьэнущ пIалъэ кIыхь 
гъэтIылъыгъэхэмкIэ программэр гъэзэщIэ-
ным. Абы ипкъ иткIэ, илъэс 15-кIэ емыIусэу 
щытмэ, а гъэтIылъыгъэхэм илъэси 3-кIэ къэ-
ралым ахъшэ къыхилъхьэнущ къулыкъущIэ-
хэм къызэралъытэмкIэ, пэхуэщIэм сом ме-
лард 300 хуэдиз къитынущ, цIыхухэм хэхъуэ 
лей яIэрыхьэнущ. Зыри ирахулIэнукъым, дэт-
хэнэри зэрыфIэфIщ. Мыр банкым ахъшэ 
щыбгъэтIылъым ещхьщ, ауэ хуэдитIкIэ нэ-
хъыбэ къыпэкIуэнущ.

ИтIанэ лъэIэсыну я нэхэр къызыхуикI сом 
мин 69-м? IэщIагъэлIхэм абы шэч къытрахьэ. 
Профессор Сафонов Александр зэрыжиIэм-
кIэ, апхуэдиз пенсэм нэсын папщIэ цIыхум 
езым и улахуэм и процент 20-р илъэс 30 нэ-
хърэ мынэхъ мащIэкIэ хилъхьэн хуейщ. Абы 
щыгъуэми, а ахъшэм зыри къыжьыхэмыуэу, 
мыкIуэду икIи и пщIэри емыхуэхыу, и мазэ ула-
хуэри сом мин 350-м (!) и кIэ къемыхыу. Ара-
щи, псори дадэ и хъыбару къэмынэжыну 
пIэрэ?

НэгъуэщI зыи. Мыпхуэдэ жэрдэмхэр къы-
щыхалъхьэкIэ къулыкъущIэхэм къалъытэр-
къым зэманым и мыхьэнэр. Сыт хуэдизрэ 
псэужыну и жьыщхьэр махуэ хъун щхьэкIэ 
илъэс 30-кIэ зи лэжьапщIэм процент 20 хе-
зыгъэгъэкIыну цIыхур? Абы жэуап, дауи, 
езытыфынур Ди Щхьэщыгу Итырщ. Ауэ, ста-
тистикэм къитхэр тегъэщIапIэ пщIымэ, мы 
илъэсыр къызэрихьэрэ пенсионерхэм я 
бжыгъэм цIыху мини 404,2-рэ хэщIащ. 
Апхуэдэ щIыкIэкIэ мы зэманым ахэр зэры-
хъужыр мелуан 41,37-рэщ икIи ар Пенсэ ре-
формэхэр зэрыщIадзэрэ нэхъ бжыгъэ цIыкIу 
дыдэщ.

Иужь илъэсхэм зэкIэлъыкIуэу икIи мыувыIэу 
бжыгъэхэр къох: нэхъыбэу IукIри мылажьэ 
пенсионерхэрщ: мелуан 33,86-рэ хъуэ щыта -
ти, къэнэжар мелуан 33,54-рэщ. Зэрыт -
лъагъущи, мылэжьэжыфу тIысыжа жьыкIэ-
фэкIэрщ. Демографием игъэпIетей щхьэкIэ, 
мы Iуэхум и фейдэ хэлъщ къэралым: цIыху 
мелуан 404,2-рэ зэрылIам абы зы мазэм сом 
меларди 8,4-рэ къыхудигъэхуащ.

Апхуэдэ щытыкIэр псом япэу зи Iэужьыр 
2018 гъэм ирахьэжьа пенсэ реформэрщ. Абы 
ипкъ иткIэ пенсэ кIуэгъуэр илъэси 5-кIэ нэхъ 
кIыхь хъуащ Мурадыр пенсэ ныбжьыр яIэту 
жьыкIэфэкIэхэм иратхэм хагъэхъуэным хуэ-
гъэзауэ жаIащ. Пэжщ, пенсэхэм (мылажьхэм 
яйхэм) хагъахъуэ: мы зэманым зы мазэм сом 
мин 20-рэ 822-рэ мэхъу. Ауэ я хъуапсапIэ сом 
мин 69-м иджыри уафэм ит вагъуэхэм яхуэдэу 
япэжыжьэщ…

Псори зыгуэр хъунт, уасэхэр дэмыкIуеямэ.

Дуней щытыкIэр нэхъри 
зэщIоплъэ. Ди жагъуэ зэ-
рыхъунщи, КъухьэпIэмрэ 
абы и унафэщI США-мрэ 
блэкIам дерс къыхахакъым.

ВАШИНГТОН и мурад нэ-
хъыщхьэр зэрыщытауэ къо-
нэж: псори и жыIэм япэкIи 
щIигъэтыныр, зыгуэркIэ къы-
пэрыуэ дэтхэнэри ириуды-
хыныр, сыт хуэдэ IэмалкIи 
езыр зыхуейр пхигъэкIыныр. 
АрщхьэкIэ ар къэралхэм ядэ-
жыркъым. Абы и щыхьэтщ 
иджыблагъэ Африкэ Ип -    
щэм  и щыхьэр Йоханнесбург 
БРИКС-м (Бразилие, Урысей, 
Индие, Китай, ЮАР) щызэ-
хуишэса зэхуэсышхуэм къри-
кIуахэр. ЭкономикэкIи поли-
тикэкIи нэгъуэщIым и уна -
фэм щIэтыну хуэмейхэм а 
 зэгухьэныгъэм зэуэ къэралих 
хыхьащ апхуэдэ хущIэкъуны-
гъэр даIыгъыу. Иджыри нэ-
хъыбэжщ чэзур къащы лъы-
сыным пэплъэхэр. Аращи, 
 дунейм кIэ щегъуэт зым и 
 тепщэныгъэм. Апхуэдэурэ 
екIуэкIмэ, мы зэманым кон-
тинентхэм уасэхэр щыдэзы-
гъэкIуей долларми и къарур 
мыгувэу иухынущ. АрщхьэкIэ, 
ипэкIэ зэрыжы тIащи, США-р 
текIыркъым  зэсам. Къызэре-
мыхъулIэнур къыгурыIуэжа-
ми, Урысейр лъэ рымыхь 
ищIын мурадкIэ, абы Укра-
инэм ахъши Iэщи  хуеутIыпщ, 
езым и къэрал кIуэцI Iуэхухэр 
яужь къри гъанэу. Киев 
властыр щы зыIыгъ бзаджэ-
наджэ гупыр зыхущIэкъухэм 
зыри къызэ римыкIынур нэ-
рылъагъу щыхъуа мы зэ-
маным Вашингтон, хэбгъэ-
зыхьмэ, нэхъыбэрэ щы теп-
сэлъыхь хъуащ «мардэ зиIэ» 
ядернэ зауэм. ИкIи,  дауи, ар 
щекIуэкIын хуейр  нэгъуэщI 
щIыпIэщ, щхьэтечу жыпIэмэ, 
мыгъуэр зи мыгъуа Евро-
пэрщ, езыр Iэдакъэжьауэм 
щIэту ар зэрекIуэкIым кIэ-
лъыплъын къудейщ. Ауэ ар 
къехъулIэну? ИкIэм-икIэ жым 
абы езыми щIыналъэ иIэжщ 
мис а Iэщэ шынагъуэм удын 

ирихыфыну. Иджыблагъэ 
Урысейм IэщэкIэ Зэ щIэу зэда 
и Къарухэм къахыхьа «Сар-
мат» ракетэ лIэу жьы гъуэ щIэм 
къигъэлъ эгъуащ США-м             
абы зэ ры  зыщимы хъу мэ жы-
фы нур. Къызэрызэрагъэпэщ-
рэ нэгъуэщI щIыналъэхэм 
 зауэр щезыгъэкIуэкIыу еса 
Штатхэр апхуэдэм хуэхьэзыр-
къым. Езы американхэр гу-
жьеигъуафIэщ. Абы щыхьэт 
техъуэ куэд къып хуэхьынущ, 
ауэ дэ зыкIэ зэ фIэдгъэкIынщ 
илъэс зыкъомкIэ ипэкIэ ды-
Iэбэжынщи.

…1942 гъэм мазаем и 25-м и 
жэщым Лос-Анджелес щып-
сэухэр «зауэм» къигъэушащ. 
ЦIыху мелуанитI зыдэс къа-
лэм уэздыгъэхэр къытеун-
кIыфIащ, гыз макъым ещхь 
Iэуэлъауэшхуэм щIэту про-
жекторхэм уэгум къыщалъы-
хъуэрт къащхьэщыхьа кхъухь-

лъатэхэр, шэхэр фийрт, кIы-
фIыр ягъэнэхуу. ЦIыху 
 жей бащхъуэхэр гужьеят, здэ-
кIуэнур ямыщIэжу. Унэ Ху-
жьымрэ Пентагонымрэ пIа-
щIэгъуэкIэ хъыбар ирагъэ-
щIащ японхэр къазэрытеуам 
техуауэ. АрщхьэкIэ зэрызе-
хьэр езыр-езыру ужьыхыжащ. 
Къалэм бомбэхэр дадза-
къым. 

Нэхущым белджылы къэ-
хъуащ зыри зыми зэрыте-
мыуар. Лъэужь гуэри щыIэтэ-
къым. Унэхэр я пIэм итт, 
 «къраудыха» кхъухьлъатэхэм 
я къутахуэхэр плъагъуртэ-
къым. Ауэ драгъэуея топы-
шэхэу къещэщэхыжахэмрэ 
зэрыгужьеям къыхаха гуу-
зымрэ цIыхуи 7-м я гъащIэр 
ихьащ. Жэщ псом гугъуехь-
хэм хэта зауэлIхэр зэбгрыкIы-
жащ загъэпсэхуну. Ауэ я уна-
фэщIхэр къэнащ. 

Абыхэм къапэщытт нэпцIу 
зэрыгъэгужьеиныр къызыха-
ха щхьэусыгъуэхэр Вашинг-
тон гурагъэIуэну. ГъэщIэгъуэн 
къэхъуат: къалэр «щахъумат» 
километр мин бжыгъэкIэ 
япэжыжьэ бийм.

США-р Японием хы Хужьым 
зэрыщыпэщIэувэрэ мази -
тIым щIигъуат. А зауэм щIи-
дзат американхэм хэщIыны-
гъэ хьэлъэ ягъуэтауэ: 1941 
гъэм дыгъэгъазэм и 7-м То-
кио и кхъухьлъатэ флотыр 
 къаруушхуэкIэ еуат Гавай 
 хы тIыгухэм щыIэ дзэ базэ 
иным. Япон кхъухьлъатэхэу 
350-мрэ псыщIагърыкIуэ 
 кхъухь псынщIэхэмрэ кхъу-
хьышхуиплI щIрагъэлъэфат, 
«Аризона» къагъэуат, «Окла-
хома» щхьэпрырагъэдзат.  
 Адрейхэри хьэлэч ящIат. 
 Американ зауэлI мини 2-м          
нэс хэкIуэдат. Ды зытеп сэлъы-

хьым щымыщми, жытIэнщи, 
иджыри къэс къэзылъытэ 
щыIэщ абы щыгъуэ къа-
рищIар Вашингтон Токио хуи-
мыгъэгъуауэ икIи 1945 гъэм 
шыщхьэуIум Хиросимэрэ 
 Нагасакимрэ атом бомбэ-
хэмкIэ иридза удыныр абы и 
жэуапу.

Тенджыз быдапIэу щыта 
 Гавай хытIыгухэр япэжы-
жьагъкIэ США-мрэ Японием-
рэ я зэхуэдэу хы Хужьым щы-
Iэщ. Абы къыхэкIыу тегу-
зэвыхь  хъуахэщ Штатхэм я хы 
Iуфэм Iус Лос-Анджелес къы-
щ хьэ щыхьа шынагъуэм. Абы 
нэхъри хигъэхъуащ Перл-Хар-
бор иужькIэ махуитI нэхъ дэ-
мыкIыу Гитлер США-м зауэ 
зэрырищIылIам. Абы щы-
гъуэм нэмыцэхэр Москва и 
деж къыщыщIагъэIакIэтэ-
къым, арати, къытекIуэн щы-
мыIэ къарууэ къалъытэрт. 
Пэжщ, американ политикхэм 
ягухэр ягъэфIырт нацистхэм 
СССР-р зэуэ зэрызэхимы-
къутэфам папщIэ, арщхьэкIэ 
ящIэрт Вашингтони къы лъэ-
Iэсыну Гитлер зэримурадыр. 
Нэхъ махэу зыкъигъэлъа-
гъуэртэкъым Азием щызауэ 
Япониеми. Абы и дзэхэм Фи-
липпинхэр, Гуамэ, Уэйк хы-
тIыгухэм щыIэ американ ба-
зэхэр яубыдат.

Хъыбар Iейхэр къикIырт 
Лондони. Дыгъэгъазэм и 26-м 
японхэм Инджылызым и Гон-
конг колониер, мазаем и 14-м 
абы и къуэкIыпIэ флотыр здэ-
щыIэ Сингапурыр иубыдат. 
Гъэр хъуат Британием и зауэлI 
къызэрыгуэкIхэу, офицерхэу 
мин 80. Къалэм къытеуа 
 японхэр ар зыхъумахэм нэхъ-
рэ хуэдитIкIэ нэхъ мащIэт.

ХитIым я зэхуакум дэт 

 США-р иджыри къэс шына-
гъуэншэу псэурт. Арати, Ин-
джылызым къыIэщIэкIыу 
щхьэ хуит зэрыхъурэ гузэвэ-
гъуэр зищIысыр зымыщIа 
американхэр гужьеят. Псом 
хуэмыдэу Лос-Анджелес 
щып сэухэр. Ар щхьусыгъуэн-
шэтэкъым: махуитI ипэкIэ 
 мазаем и 23-м хы Iуфэм 
 къесылIэри япон псыщIагъы-
рыкIуэ кхъухьыр щIыдагъэ 
 заводым къеуат. Зыри хэкIуэ-
датэкъым, IуэхущIапIэм зыри 
къыщыщIатэкъым, арщ хьэ-
кIэ… тIасхъэщIэххэм сакъыну 
псори къыхураджэрт. Лос-Ан-
джелес километри 100-кIэ 
 пэгъунэгъуу зыгуэрхэр уэгум 
щалъэгъуауэ къащыхъуащ. 
Псори пэплъэрт кхъухьлъа-
тэхэр къащхьэщыхьэным. Зы 
офицер епIэщIэкIащ зыхуэ-
мыIыгъыжу: абы топ игъэуа 
иужь адрейхэр псынщIэ ды-
дэу къыпэджэжащ. Мис ап-
хуэдэу щIидзащ «зауэм».

Дауи, дыхьэшхэнщ а зэман 
дыдэм бий хьэщхьэрыIуэм 
лIэн-къэнэну пэщIэта совет 
цIыхухэм зэрахьа лIыгъэмрэ 
къагъэлъэгъуа бэшэча-
гъымрэ елъытауэ. Ахэр икIи 
пхузэгъэпщэнукъым. Фашист 
лIыукIыпIэм пIалъэ кIыхькIэ 
ита Ленинградрэ щIым щыщ 
ящIыжыну я мурада Ста-
линградрэ, нэгъуэщI къалэ 
куэдым я цIыхухэм ягъэва 
бэлыхьыр американхэм пщIы-
хьэпIэуи ялъэгъуакъым, ауэ 
наIуэ къащIат апхуэдэ гъэу-
нэхуныгъэ хьэлъэм къызэры-
хэмыкIыфынур. Абы къыхэ-
кIыу ар Пентагоным и стра-
тегхэм къалъытэн хуейщ, Уры-
сейм нэхъри къытегуплIэным 
теу хуа мурадхэр щызэхалъ-
хьэкIэ.

Футбол

Къэрал мылъкуу сом мелуани 183-рэ 
КъБР-м щыIэ МВД-м Экономикэ шынагъуэншагъэмрэ 

Iулъхьэм пэщIэтынымкIэ и управленэм и лэжьакIуэхэм, 
сом мелуан 30 республикэм и бюджетым хэзыдыгъу-
кIахэм ехьэлIа уголовнэ Iуэхур щызэхагъэкIым, къыщIа-
гъэщащ ар зылэжьахэм нэхъапэкIи сом мелуани 153-рэ 
зэрызыкIэщIаупщIар. 

КЪЭРАЛ IуэхущIапIэхэм язым и финанс-экономикэ къу-
дамэм и унафэщIымрэ абы и унафэм щIэтымрэ 2015 гъэм 
щIышылэ-дыгъэгъазэ мазэхэм къриубыдэу IуэхущIапIэм и 
счётым сом мелуан 20 ирахыу, я цIыхугъэхэмрэ бла-
гъэхэмрэ, предприятэм и лэжьакIуэу щымытхэм, я кар-
тэхэм зэрагъэкIуам и хъыбар илъэскIэ узэIэбэкIыжмэ 
къытредгъэдзат. 

Я хьилагъэр зрагъэхъулIэн папщIэ бухгалтер тхылъ 
нэпцIхэр ягъэхьэзырт, ауэ я благъэхэм жраIэртэкъым 
зыщIыпIэ улахуэ къызэрыщратыр. Езыхэм тхылъ нэпцIкIэ 
къыхахыжырт ахъшэр. КъинэмыщIауэ, бзаджащIэхэм  
банкым ягъэхь электрон    реестрхэм къыщагъэлъагъуэрт              
я улахуэр нэхъыбэу. Апхуэдэ щIыкIэкIэ республикэ бюдже-
тым сом мелуан 30-кIэ хэIэбащ. 

Iуэхухэр щызэхагъэкIым, къыщIагъэщащ апхуэдэ хьила-
гъэкIэ 2010-2014 гъэхэми абыхэм сом мелуани 153-рэ зэ ра-
дыгъуар, а хабзэншагъэхэр зехьэнымкIэ къэрал IуэхущIа-
пIэм и штатым хэмыхьэ, я Iыхьлырэ цIыхугъэу 14-м я банк 
картэр къызэрагъэсэбэпар. 

Аращи, иджы къыщIагъэщащ шэч зыхуащIхэм сом мел-
уани 183-рэ хэщIыныгъэу къэрал мылъкум иратауэ.                       
КъБР-м щыIэ МВД-м и Следственнэ управленэм и следо-
вателхэм абыхэм ятеухуа уголовнэ Iуэху щIэуэ къиIэтащ 
УФ-м и УК-м и 159-нэ статьям и 4-нэ Iыхьэм къыщыхьа 
щIэпхъаджагъэ хэр ялэжьауэ. Iуэхур зэхагъэкI. 

ТутынхэкI куэд къытрахащ
Республикэм и полицейхэм Нарткъалэ къыщытрахащ 

тутынхэкI пачкэ мини 2-м щIигъу. 

КъБР-м щыIэ МВД-м Экономикэ шынагъуэншагъэмрэ   
Iулъхьэм пэщIэтынымкIэ и управленэм и лэжьакIуэхэм я 
къалэн ягъэзащIэу ШэджыхьэщIэм и уэрамым тет сату 
щIа пIэр къыщапщытэм, къагъуэтащ маркэ хэха зытемыт 
тутын пачкэ мини 2-м щIигъу. 

ТутынхэкIхэр ейщ щIыпIэм щыпсэу, илъэс 42-рэ зи                 
ныбжь цIыхухъум, а хэщIапIэр бэджэнду къэзыщтам. Абы  
зиумысыжащ тутынхэр имыцIыхухэм я деж ищэжыну 
къызэрыщищтамкIэ. 

Экспертым къызэрилъытамкIэ, къытрахар сом мин 
 242-м щIигъу и уасэщ. 

Урысей МВД-м Аруан районым щиIэ къудамэм доз-
нанием кIэ и IэнатIэм шэч зыхуащIым теухуа уголовнэ Iуэху 
къиIэтащ Урысей Федерацэм и Уголовнэ Кодексым и 171.1 
статьям и 5-нэ Iыхьэм (маркэ зытемылъ тутын зыIэры-
гъэхьэн икIи хъумэн) ипкъ иткIэ. 

УЭРДОКЪУЭ Женя.

Босниемрэ Герцоговинэмрэ я къала-
щхьэ Сараевэ шыщхьэуIум и 28-31-хэм 
ще кIуэкIащ тхэквондомкIэ (ВТФ) кадет-
хэм я дунейпсо зэхьэзэхуэ. Абы щызэ-
пеуащ илъэс 12-14 зи ныбжьхэу къэрал 
85-м къи-кIа спортсмен щIалэщIэхэр. 

УРЫСЕЙ Федерацэм и командэ къыхэ-
хам хэту зэпеуэм щызэуащ Къэбэрдей- 
Балъкъэрым и «Пять колец» спорта к- 
а демием и гъэсан Къэзанш Къэсболэт. 
Ехъу лIэныгъэ иIэу абы къигъэзэжащ.

Адыгэ щIалэщIэм и япэ зэIущIитхур и 
хьэрхуэрэгъухэм къафIихьэщ зэфIэ-
кIыфIхэр къигъэлъагъуэу, ауэ финалым 

Ткаченкэ Андрей и цIэр зезыхьэ 
СурэтыщI гъуазджэхэмкIэ музейм ща-
гъэлъагъуэ республикэм и сурэттеххэм я 
«Свой стиль» зэгухьэныгъэм  хэтхэм я 
лэжьыгъэхэр.

СУРЭТТЕХИ 9-м я лэжьыгъи 150-м щIигъу 
хагъэхьащ, сурэт, репортаж, архитектурэ, 
щIыуэпс жанрхэр къызэщIаубыдэу. Абыхэм 
куэду къощ дапщэщи удэзыхьэх гъэм и зэ-
манхэм я теплъэгъуэ удэзыхьэххэр, псэущ-
хьэхэр, къалэм и уэрамхэр, нэгъуэщIхэри.

«Свой стиль» клубыр къызэIузыха икIи  и 
унафэщI Лукъяненкэ Иван хьэщIэхэм за-
щыхуигъазэм жиIащ 2004 гъэ лъандэрэ я 
IуэхущIапIэр зэрылажьэр, иджырей выстав-
кэр 19-нэу къызэрызэрагъэпэщыр. 

- Гуапэщ гъэлъэгъуэныгъэм гъэ къэс 
къе кIуалIэ цIыху нэфIэгуфIэхэм ди лэжьы-
гъэхэр ягу зэрыдыхьэр. Гъуэгу пэж дытету 
къы щIэ кIынущ, - жиIащ Лукъяненкэ Иван. 
- Клубым хэтхэм я сурэтхэр кIуэ пэтми нэ-
хъыфI, нэхъ щIэщыгъуэ мэхъу. Арагъэнущ 
абыхэм я лэжьыгъэхэм щIэупщIэм къа-

Кавказым ис лъэпкъхэм я 
анэдэлъхубзэм, щэнхабзэм 
хуэгъэпсауэ ирагъэкIуэкI 
«Круговорот поэзий»  
пшыхь  хэм хуэдэ иджыбла-
гъэ Шэ рэдж щIыналъэми 
къы щы зэрагъэпэщат. Ар зи 
жэрдэмыр «Жан» литера-
турэ зэгухьэ ныгъэрщ. Къы-
хэ гъэ щыпхъэщ мыбыхэм 
усэрэ          макъамэкIэ зэхэу-
хуэ на пшыхь хэр ди респуб-
ликэми  нэ гъуэщI щIына- -
лъэ хэми къы зэ рыщызэ р а-
гъэ пэщыр.

2018 гъэм «Ай» шхапIэ 
цIэрыIуэм щрагъэжьа литера-
турэ Iуэхур иужькIэ Гуэл 
 щхъуантIэхэм (Шэрэдж щIы-
налъэ), Лермонтов Михаил и 
цIэр зэрихьэу Псыхуабэ дэт 
унэм, Абхъазым и Рицэ гуэ-
лым щрагъэкIуэкIащ.

Усэ пшыхьхэм ифIэфIу къе-
кIуалIэ Кульбаевэ Ларисэщ 
(Къэщ къэтау къуажэ дэт ку-
рыт еджапIэм урысыбзэмрэ 
ли тературэмкIэ щрегъаджэ) 
иджырей зэIущIэр курыт 
еджапIэм къыщызэзыгъэпэ-
щар. «Ростелеком» IэнатIэм и 

Гъэлъэгъуэныгъэхэр

Сурэтхэм къыбжаIэр
щIыхэхъуэм и щхьэусыгъуэри. 

Сурэттех Бекоев Геннадий жиIащ сабийр 
дунейм къызэрытехьэр гъащIэм и кIапэлъа-
пэхэр къыщыгъэлъэгъуа сурэтхэр, фэеплъ-
хэр пэлъытэу илъэс бжыгъэкIэ зэрахъумэр. 

«Альтаир» урыс географие зэгухьэныгъэм 
и ЩIалэгъуалэ клубым и унафэщI, сурэттех 
Мокаев Тенджыз жиIащ есэжауэ махуэ          
къэс цIыхухэм я нэгу щIэкIхэм щIэщыгъуагъ 
храгъэлъэгъуэныр сурэттехым и къалэн нэ-
хъыщхьэу зэрыщытыр. Аращ абы и лъапIэ-
ныгъэ нэхъыщхьэр. Мокаевым къыхигъэ-
щащ  зэ  пымыууэ щIэ гуэр я пащхьэм ща-
гъэлъэ гъуэным, я гукъыдэжым хагъэхъуэ-
ным зэ ры хуэлажьэр. Ар къазэрехъулIэм и 
щыхьэтщ псалъэ гуапэу зэхахыжыр. 

Выставкэм зыкърагъэхьэлIащ сурэттех 
 гъуазджэм дихьэххэм, сурэттеххэм я бла-
гъэхэм, ныбжьэгъухэм. Ар фокIадэм и 17 
пщIондэ щыIэнущи, гупыж зыщIхэм Iэмал 
фиIэщ а лэжьыгъэхэм феплъыну.

ТЕКIУЖЬ Заретэ. 
Сурэтхэр  КЪАРЕЙ  Элинэ  трихащ.

Мейкъуапэ щекIуэкIа «Адыгейм и ва-
гъуэ цIыкIухэр» зи фIэщыгъэ 14-нэ ду-
нейпсо адыгэ фестивалым адыгэ сабий 
зэчиифIэхэр зэхуишэсат. 

КЪЭРЭШЕЙ-Шэрджэс Республикэм и 
Хьэбэз къуажэм и «Дыщэ жыг» сабий 
теат рыр а зэхьэзэхуэм иджы япэу хэтащ 
икIи щытекIуащ. Ар и фIыщIэщ текIуэ-
ныгъэ къэзыхьа джэгуакIуэхэр зыгъэ-

Налшык и «Золушка» са-
бий сад №49-м илъэс куэд 
щIауэ гъэсакIуэу щылажьэ 
Егъуэж Мадинэ цIыкIухэр 
фIыщэу зэрилъагъум къы-
дэкIуэу, нэгъуэщI куэдми 
хуэIэрыхуэщ. «ЗэфIэкI 
зыб гъэдэлъ цIыхур сытми 
хуэ зэчиифIэщ» щIыжаIа-
хэм ящыщ зыщ ар. 

ИЛЪЭС 26-рэ хъуауэ 
 цIы кIу хэм яхэт бзылъхугъэ 
 щып къэм зэман-зэманкIэ- 
рэ нэ гъуэщI Iуэхухэми зре-
пщыт, щIэ гуэр къищIэну, и 
къау хьым зригъэужьыну зэ-
ры фIэфIым къыхэкIыу. Пса-
лъэм и хьэтыркIэ, абы                 
ехъу лIэныгъэ иIэу зыхуигъэ-
сащ Iэбжьа нэ гъэдэхэным, 
цы зэIуещэ, щыгъыны-
гъуэхэр, зэрыджэгу хьэп-

Гъэ  еджэгъуэм  усэ  пшыхькIэ  пожьэ Щэнхабзэ

фIыгъэкIэ усэ пшыхьым он-
лайну куэд еплъыфащ. Къэщ-
къэтаурэ Зэрэгъыжрэ дэт 
курыт еджапIэм щIэс цIы кIу-
хэр адыгэбзэкIэ, урысыбзэ-
кIэ, балъкъэрыбзэкIэ усэ къе-
джащ. УщымыгуфIыкIынкIэ 
Iэ мал иIэтэкъым ныбжьыщIэ 
цIыкIухэм я анэдэлъхубзэр 
 къабзэу зэраIурылъым.

Мы зэхыхьэм гулъытэ нэ-
хъы бэ щыхуащIащ усакIуэ 
цIэ  рыIуэхэу Кулиев Къай-        
сын, КIыщокъуэ Алим, Зума-
куловэ Танзиля, Бещтокъуэ 
Хьэбас, Балъкъыз Батий, Гу-
димов Владимир, Милявский 
Олег, Трубников Михаил, Бо-
ковэ Татьянэ сымэ. Къыхаха-
ри хэкум теухуа я Iэдакъэ-

щIэкIхэм щыщт. 
ЗэIущIэм и гугъу щащIащ 

тхылъ еджэным цIыхум зэ-
рыз ригъэужьым, абы и гуп-
сы сэ зэтеувэнымкIэ сэбэпы-
нагъ ин зэриIэм. ТхакIуэ, уса-
кIуэ, драматург, «Горянка» га-
зетым и редактор нэхъыщхьэ 
Къаныкъуэ Заринэ щхьэхуэу      
и гугъу ищIащ анэдэлъхубзэм 

цIыхум дежкIэ мыхьэнэшхуэ 
зэриIэм. Абы жиIащ анэ дэлъ-
хубзэкIэ тхылъ еджэ цIыхум и 
щIэныгъэм зэрыхигъахъуэм 
къинэмыщIауэ, и бзэри шэ-
рыуэ зэрищIыр, къызыхэкIа 
лъэпкъым и гупсысэкIэм, 
псэу  кIэм нэIуасэ зэрыхуэхъур.

Зэрэгъыж къуажэм дэт 
курыт еджапIэм и унафэщI 
АфIэунэ Аринэ а гупсысэм 
къыпищащ къыщыпсалъэм. 
Къэщкъэтау къуажэм дэт 
курыт еджапIэм и унафэ-
щIым и къуэдзэ Темукуевэ Ау-
рикэ жиIащ тхылъ еджэным 
цIыхум и бзэр къулей зэри-
щIыр, жьакIуэ зэрыхъур, ап-
хуэдэ цIыхур сыт хуэдэ IэнатIэ-
ми щефIэкIуэну къызэри-
лъытэр.

Мы Iуэхур зэрырагъажьэрэ 
дэIэпыкъуэгъу яхуохъу «Росте-
леком» IуэхущIапIэм и къуда-
мэу КъБР-м щыIэр. Усэ пшы-
хьыр абыхэм онлайну къыща-
гъэлъэгъуащ КъБР-м Егъэ-
джэ ныгъэмрэ щIэныгъэмкIэ 
и министерствэм и сайтым-      
рэ ВКонтакте щаIэ напэкIуэ-
цым рэ.

ИНЭРОКЪУЭ  Данэ.

Хэт сытым 
елэжьрэ?

Бзылъхугъэ
IэпщIэлъапщIэ

шып цIы кIухэр къыхещIыкI, 
сурэт ещI. Псом нэхърэ нэхъ 
гъэщIэ гъуэныр цы зэIу-
щэным и щэхур къыхузэIу-
зыхар и адэр арауэ зэры щы-
тырщ. «Мас тэ нэхэр къызэ-
ры рахыр сэзыгъэлъэгъуар 
си адэрщ, ар абы щIыщы-
гъуазэр нобэми си дежкIэ 
щэхущ», - жеIэ Мадинэ. Къат 
куэду зэтет я унэм щIэс балъ-
къэр зэа нэзэпхъум я деж 
кIуэу рэ  иужькIэ зыщигъэ-
сащ хъы джэбз цIыкIу наб-
дзэгубдзаплъэм.  

Тхыгъэ кIэщIым гъусэ 
хуэтщI сурэтращ Мадинэ зэ-
лэжьхэм я гугъу тщIыну                  
 дигу къэзыгъэкIар. Ар ищIы -
нымкIэ Егъуэжым сэ бэп 
къыхуэхъуар Интернетым 
щра гъэкIуэкI мастер-клас-
схэрщ. Ауэ сыт хуэдиз дерс 
ущIэдэIуми уе лъ  ми си фIэщ 
хъуркъым а  зэчийр къыбда-
мылъхуамэ, мып хуэ дэ сурэт-
хэр пхуэщIыну.

ГъущI куэбжэ зиIэ гъущI 
мастэ щощIэ, жыхуаIэращи, 
куэд зригъэхъулIэфами, нэ-
хъыбэж Мадинэ зэримура -
дыр си фIэщ мэхъури, дэтхэ-
нэ и зы гукъэкIми IэкIэ теIэ-
бэну си гуапэщ. 

ИСТЭПАН  Залинэ.

«Тэрч» уэру къиуащ
Къэбэрдей-Балъкъэрым 

футболымкIэ и гъэмахуэ 
чемпионатым и гуп нэ-
хъыщхьэм зи чэзу зэIу-
щIэхэр щекIуэкIащ. Псом 
япэу мыбыхэм къыхэгъэ-
щыпхъэр иужь зэIущIи-
тIым «Тэрчыр» «уэру къы-
зэриуарщ». ЯпэщIыкIэ 
Старэ Шэрэдж и «Дохъу-
шыкъуейм» 7:0-у,  абы 
иужь Шэджэм и  «Шэр-
джэс» гупым 10:0-у те-
кIуащ. Апхуэдэ щIы кIэкIэ, 
джэгугъуитIым топ 17 хьэр-
хуэрэгъухэм я гъуэм щыди-
гъэкIри, езым ейм къри-
гъэкIуэлIакъым къы пэ-
щIэтахэр.

 
БЖЬЫПЭР зыIыгъ Псы-

нэдахэ и «Родник»-м 19-нэ 
те кIуэныгъэр къихьащ, ауэ 
пхужыIэнукъым ар тыншу 
къехъулIауэ.  «Ислъэмей» 
командэм 3:2-уэщ зэ ры-
текIуар. Апхуэдэу щытми, 
иджыри зыми химыгъэ-
щIауэ япэ увыпIэр  иIыгъщ, 
«Тэрчым», етIуанэу кIэ -
лъыкIуэм очкоитхукIэ щхьэ -
щыкIауэ. НобэкIэ ещанэр 
Алътуд и «Искра» гу пырщ. 

ЗэрымыкIуам къыхэкIыу, 
хабзэм къызэригъэувым 
хуэ дэу, командитI 3:0-у бжы-
гъэкIэ хэнауэ къалъытащ: 
«ЛогоВАЗ» (Бабугент) - 
«Имран» (Бахъсэн) - 3:0, 
«Искра» (Алътуд) - «Кэнжэ» 
(Кэнжэ) - 3:0. Бахъсэн                            
и «Имран»-р куэд щIауэ               
зэ  рымыджэгужым теп-               
щIыхь мэ, чемпионатыр иу-
хауэ къыщIэкIынущ.

ГурыIуэгъуэкъым «Кэн-
жэм» и Iуэху зытетыр, ипэ 
 зэманхэм мыIейэ зыкъы-
зэригъэлъэгъуар  дигу  къэд-
гъэкIыжмэ.

Ди гуапэ зэ рыхъунщи, 
 хъарзынэу мэ джэгу еплIанэ 
увыпIэм щыт, ди «Спартак» 
командэ пашэм и щIалэ-
гъуалэ гупыр. Мыбыхэми 
бжыгъэш хуэкIэ щIэх-щэхыу-
рэ те кIуэныгъэ къахь. Иужь-
рейуэ иригъэкIуэкIа зэIу-
щIэм  Малкэ жылагъуэм и  
командэр 6:1-уэ  хигъэ-
щIащ.

Иджы щыгъуазэ фы-
хуэтщIынщ адрей командэ-
хэр зэрызэдэджэгуам къри-
кIуа бжыгъэхэм:  бэрэжьейм, 
шыщхьэуIум (августым) и 
30-м - «Псыгуэнсу» (Псы-
гуэнсу) - «Урыху» (Урыху) 
-1:4, «Ислъэмей» (Ис-

лъэмей) - «ЛогоВАЗ» (Бабу-
гент) - 1:0; щэбэтымрэ тхьэ-
махуэмрэ - «Урыху» (Урыху) 
- «Шагъдий» (Зеикъуэ) - 4:6, 
«Акъбащ» (Акъбащ) - «До-
хъушыкъуей» - 7:5.

Гъуащхьауэхэм я зэпеуэм 
тIуми зэхуэдэу топ 20 хьэр-
хуэрэгъухэм я гъуэм да-
гъэкIауэ ипэ итщ Урыс Ас-
лъэнрэ («Искра») Тамаев 
Аланрэ («Ислъэмей»).

ДызыхуэкIуэ щэбэт, тхьэ-
махуэ зыгъэп сэхугъуэ ма-
хуэхэм зэдэджэгунущ «Ша-
гъдий» - «Искра», «Дохъу-
шыкъуей» - «ЛогоВАЗ», 
«Кэнжэ» - «Урыху», «Шэ р-
джэс» - «Акъбащ», «Родник» 
- «Малкэ», «Спартак-Д» - 
«Тэрч», «Псыгуэнсу» - «Ис-
лъэмей» командэхэр.

  ШАФИЙ  Аслъэн.

Къасболэт  и  ехъулIэныгъэ

Б Г

Тхэквондо

кIуэн папщIэ абы къыпэщIэта Грецием и 
спортсменыр зы баллкIэ къытекIуащ. 
 Арати, зэпеуэм и домбеякъ медалыр къра-
тащ.

Къыхэдгъэщынщи, Къэзанш Къасболэт 
мыбы и пэкIэ, мазэкIэ узэIэбэкIыжмэ, хэ-
тащ Таиландым щекIуэкIа «Тхэквондом и 
лIыхъужьхэр» дунейпсо зэхьэзэхуэм икIи 
килограмм 57-рэ зи хьэлъагъхэм я деж япэ 
увыпIэр къыщихьащ. А зэпеуэр Сараевэ 
иджы щызэхэта зэIущIэм къызэрыхах 
зэхьэзэхуэу щытащ.

Къэзанш Къасболэт и тренерхэщ Ахъмэт 
Амиррэ Унэжокъуэ Абделджэбаррэ.

ХЬЭЩЫКЪУЕЙ Олег.

КъБР-м щыIэ МВД-м къет

«Нурыр»  топсэ  «Дыщэ  жыгым»
хьэзыра, гупым и унафэщI, зи лэжьыгъэм 
гурэ псэкIэ бгъэдэт цIыху гумызагъэ                
Адзын Мадинэ.

«Нур» журналым къытехуахэм ящыщу 
Мадинэ къыхихащ Аброкъуэ Беллэ 
адыгэбзэкIэ зэридзэкIа тхыгъитI: Чуковс-
кий К.И. и «Цыкъэцыкъэ бадзэмрэ»  
(«Нур» №11, 2018-м тетащ) Пушкин А.С. и 
«Пащтыхьыпхъу лIамрэ пелуаниблымрэ я 
псысэ» таурыхъымрэ («Нур» №7, 2017).            
Адзын Дисанэ «Цыкъэцыкъэ бадзэм»         
дахащэу гукIэ къеджэри япэ увыпIэр          
къ ы хуагъэфэщащ, Езауэ Данэ «Пащ-
тыхьыпхъу лIамрэ пелуаниблымрэ я 
псысэм» гъэхуауэ къеджащ, зэхьэзэхуэм 
и етIуанэ увыпIэри къихьэхуащ.

«Дыщэ жыг» гупыр зэрызэхыхьэрэ 
илъэсищ хъууэ аращ, ауэ ехъулIэныгъэ я 
куэдщ. Ахэр нэгъабэ КъШР-м щекIуэкIа 
«Кавказские самоцветы» республикэ зэ-
пеуэм щытекIуащ. Мы гъэми КъБР-м 
щекIуэкIа «Шемякинская весна» 14-нэ ду-
нейпсо фестивалым пашэ щыхъуащ. 

«Дыщэ жыг» гупым екIуалIэ сабийхэм 
лъагапIэшхуэхэр къапэщылъщ, ар ди 
фIэщ ящIащ зэман кIэщIым къриубы-      
дэу зыIэрагъэхьа ехъулIэныгъэхэмкIэ. 
Дэри ди гуапэу дохъуэхъу ди «Нурыр» 
ятепсэу, я адыгэбзэр бзэрабзэу, дагъэ-
гушхуэу а ныбжьыщIэ цIыкIухэм дяпэкIи 
куэдрэ дагъэгуфIэну!

КЪАШЫРГЪЭ  ФатIимэ. 

Н Д

фIыгъэкIэ усэ пшыхьым он- Мы зэхыхьэм гулъытэ нэ- щIэкIхэм щыщт.

